
Каждого року кед ше на дзень 18. 
новембра здогадуєме страхотох ко-
три 1991. року прешол город Вуко-
вар и людских жертвох котри дати за 
шлєбоду того городу, каждому з нас 
чежко, а окреме нашим бранїтельом. 
Єден з нїх и Звонко Панкович котри з 
нами подзелєл свойо боляци здога-
дованя на тот 1991. рок. 
Уж од 02. мая, зоз першим нападом на 
Борово, за Панковича починаю воєни 
страхоти, бо теди бул на служеню во-
єного рока ЮНА у Сримскей Митро-
вици, дзе бул под вельким прициском 
бо є з Вуковару, а окрем того ище и 
Руснак, и патрел як би ше отамаль цо 
скорей вицагнул. У ґарди му уж були 
активни власни брат и оцец, и накеди 
добил папер же може висц з тей ка-
сарнї, позберал ше и вецей ше там нє 
врацал. О даскельо днї ше такой при-
явел и активовал у Вуковаре до ґарди, 
точнєйше до 4 бойовей Вуковарскей, 
треца бриґада збору народней ґар-
ди, а бул розпоредзени на положай 
до ґимназиї дзе були вельки борби и 
каждодньовно ґранатованя. 

Ґардисти давали моцне одуперанє 
по октобер мешац, кед тенковска 
ґраната вдерела до школи, Звонка 
одруцела даскельо метери, вдерела 
го до мура, а єден векши фалат ґелеру 
го потрафел до глави, розбил му ло-
пов и вошол до мозґу. Щесце же ше 
там нашла медецинска шестра котра 
му такой дала першу помоц и єден 
чловек котри го на авту превезли 
директно до шпиталю. Страцел ве-
льо креви, спаднул до коми и заняти 
у шпиталю, думаюци же є мерти, од-
везли го до мертвеней хижи, алє єден 
наш чловек Руснак, Бучко, обачел же 

є живи и такой го врацели до пиньви-
ци ґу другим ранєтим и спашели го. 
После даскельо днї почал ше окрип-
йовац, дзе ше дохторе чудовали же 
як ше бори за живот, з оглядом же ма 
таки ґелер у глави котри му нє шме-
ли оперовац пре можлївосц вельких 
пошлїдкох. 
Кед 19. октобра до Вуковару пришла 
гуманитарна орґанизация Лїкаре без 
гранїцох, котра позберала найчежше 
ранєтих же би их у конвою, у воєних 
камионох виведли зоз городу на си-
ґурну територию, медзи нїма бул и 
пан Звонко Панкович. У остатнїм, 
седмим камионє конвою, як го вола-

ли Конвой Спашеня, рушели на драгу 
точно на поладнє. Помедзи два заво-
йовани боки було догварене примирє 
док конвой нє видзе, алє заш лєм були 
застановяни и затримовани на вецей 
воєних пунктох, дзе штреляне, под 
єден од камионох подкладли мину и 
рознєсли го, алє ранєти ше заш лєм 
вицагли и прешли до другого камио-
на. Було им грожене же их шицких по-
забиваю и же их нє пуща пойсц далєй. 
На тей драги були зарабровани и од-
вежени до Шиду, дзе им уж баґери ко-
пали дзири дзе их шицких позабиваю 
и до нїх поруцаю. На щесце, дзекую-
ци єдному официрови котри ше цали 
час борел же би их врацели на сиґур-
не, после шеснац годзини трапезней 
драги Конвою Спашеня з вистатима, 
замарзнутима и натрапенима ранє-
тима, медзи котрима бул и сам пан 
Звонко, поспишело ше им дойсц до 
Жупанї, дзе их дочекали ґардисти зоз 
словами «Видзце, на сиґурним сце!». 
Нажаль, велї з Вуковару нє мали тото 
щесце буц спашени, алє дали свойо 
животи за шлєбоду, велїм ше ище нє 
зна гроб и глєдаю их. 
Як ше зоз шицким тим ноши пан Пан-
кович? Нїґда нє одступйовал и гвари 
же вше треба патриц напредок и пре-
ношиц здогадованя на младих, най-
вецей прето же би ше тота трапеза нє 
забула и нїґда вецей нє повторела.

Таня Гарди

ЧЕЖКО РАНЄТИ ПРЕЖИЛ 
ВУКОВАРСКЕ ПЕКЛО 1991. РОКУ

Звонко Панкович 1991. року

Випатранє нєприятеля

Спомин плоча у Ґимназиї Вуковар 
дзе Звонко Панкович чежко ранєти

Звонко Панкович нєшка

Udruga «Braniteljice Domovinskog 
rata Vukovarsko-srijemske županije» i 
njen ogranak Vukovar djeluju od 2010. 
godine. Cilj je Udruge okupljanje žena 
u odori, odnosno žena braniteljica 
koje su rame uz rame stajale sa svojim 
suborcima, ili na bilo koji način dale 
svoj doprinos u obrambenom ratu 
za slobodnu i neovisnu Republiku 
Hrvatsku. 

Osnivanje udruge potaknuto je 
ignoriranjem žena sa statusom 
dragovoljac/branitelj ili branitelj. 
Potrebno je naglasiti da žena u tim 
trenutcima nije imala vojnu obvezu, 
a nema je niti danas, te ju se može 
smatrati jedinim pravim dragovoljcem 
jer je pristupila dragovoljno, hrabro, sa 
srcem. U trenutcima ratnog djelovanja 
«ona» je bila vojnik s puškom na 
ramenu, prijateljica, majka, sestra, 
kuharica, liječnica, medicinska sestra… 
Radila je i pružala svima oko sebe ono 
što možda ni ona sama nije bila svjesna 
da može pružiti. Davala je sve od sebe. 
Branitelji su imali obvezu služenja 
vojnog roka i bili su obučeni za rukovanje 
raznim naoružanjem. Na taj su način 
stekli i moralnu obvezu primjene svoga 
znanja u ostvarenju stoljetnog sna.

Osnivanjem Udruge braniteljice se 
susreću s raznim problemima svojih 
kolegica, od neriješenog statusa, 
stambene problematike, pa čak i sa 
samim zakonom koji ženi braniteljici 
uskraćuje veliki broj mogućnosti. I 
nakon toliko godina pojavljuju se 

žene sudionice rata i traže pomoć za 
svoj neostvareni status. Žene koje su 
godinama bile u odori, sada su podlegle 
kroničnim i teškim bolestima. Nemaju 
se komu obratiti za pomoć jer nisu 
invalidne osobe iz Domovinskog rata i 
ne ostvaruju nikakva prava. 
Iz evidencije žena braniteljica vidljivo je 
kako je riječ o ženama različite životne 
dobi, različitih nacionalnosti (rusinska, 
srpska, mađarska, njemačka…), 
različitih intelektualnih sposobnosti, 
zvanja i stručnih sprema. Također je 
vidljivo da ih je bilo više od dvadeset 
tisuća diljem Republike Hrvatske i da 
pojedini statusi još uvijek nisu riješeni.
Udruga BDRVSZ i njen OGVU organiziraju 
okrugle stolove s raznim temama s 
ciljem priznavanja sudjelovanja žena u 
ratu te posljedica nakon rata. Obrađene 
su teme o bolestima proisteklim nakon 
borbenih djelovanja, kako se doživljava 
žena u odori, kako se ona danas asimilira 
u društvu te mnoge druge neriješene 
teme o ženi braniteljici. 
Udruga sada već i tradicionalno 
organizira Festival neobjavljene 
domoljubne poezije «Pjesmom protiv 
zaborava» koji se održava u sklopu 
«Dana sjećanja na žrtvu Vukovara». 
Sudionici su samog Festivala punoljetne 
osobe diljem Republike Hrvatske, pa 
čak i dijaspore. Nakon samog Festivala 
izdaje se i zbornik pjesama. Na taj 
se način omogućava braniteljskoj 
populaciji izlazak u javnost te da njihova 
pisana riječ dođe do čitatelja i ostane 
trajno zabilježena. 
Udruga ima i svoju kreativnu radionicu 

u kojoj se žene braniteljice druže, 
razgovaraju, uče kreativnom radu te 
prisjećaju onoga što su naučile od 
svojih baka i drugih žena. Jednostavno 
rečeno, osjećaju se i dalje korisne, a pri 
tom pomažu i svojoj zajednici. Najveća 
je korist samopomoć jer žena kao žena 
i danas je prepuštena sama sebi. Kroz 
kreativnu radionicu sklapaju se i nova 
poznanstva te ostvaruje suradnja sa 
ženama iz cijele Republike Hrvatske. 
Organiziraju se izložbe fotografija, slika i 
skulptura. Udruga je 1. 10. 2016. godine 
izložbom fotografija žena braniteljica 
i rukotvorinama iz kreativne radionice 
uveličala obilježavanje obljetnice pada 
sela Petrovci te otvaranje spomen-sobe 
poginulih branitelja sela.

Kroz ovakav način rada Udruga 
prikuplja informacije, podatke o 
ženama, ostvaruje kontakte s raznim 
ministarstvima, posebice Ministarstvom 
branitelja, i nastoji pomoći na bilo koji 
način ženi braniteljici. Posebno je važno 
što je žena, sudionica obrambenog 
Domovinskog rata, opet aktivna i 
ponovo se bori.

Irena Đuđar

25 GODINA NAKON DOMOVINSKOG 
RATA ŽENA BRANITELJICA BEZ STATUSA

Izložba rukotvorina u Petrovcima

Petrovci 1. listopada 2016. godine

Okrugli stol u Ružičkinoj kući u Vukovaru

Dan braniteljica 4. lipnja 2016. godine

На Дзень нєзависносци Републики Горватскей, 8. октобра, 
у Миклошевцох означена и 25. рочнїца страданя и вига-
няня жительох зоз валалу котрей присуствовали числени 
домашнї и госци.
Означованє започало на 10,00 годзин зоз Службу Божу за 
шицких страдалих котру у грекокатолїцкей церкви Рожде-
ства Пресвятей Богородици на руским и горватским язику 
служели о. Яким Симунович, парох миклошевски и викар 
славонско-сримски и римокатолїцки парох  Крешимир 
Арачич зоз Берки. По Служби, у центре при памятнїку, по-
сле интонованя державней гимни и шветочней писнї Рус-
нацох у Републики Горватскей зоз минуту цихосци указана 
чесц погинутим особом. У привитним слове Дюра Бики, предсидатель Месного 

одбору, начишлєл мена страдалих особох зоз того часу 
и здогаднул на їх нємилу судьбу на котру ше нє шме за-
буц. Венци и швички опрез памятнїка положели Антун 
Жаґар, предсидатель Жупанийскей скупштини Вуковар-
ско-сримскей жупаниї зоз сотруднїками, у мено Општини 
Томповци технїчни министер ґаздовства Томислав Пане-
нич  (потерашнї началнїк Општини Томповци), заменїкове 
началнїка Здравко Звонарич и Мирослав Лїкар. Швички 
покладли и члени Месного одбору Миклошевци, Здруже-
ня женох, Здруженя рибарох „Лєняк”, школяре Подручней 
школи зоз директорку др Ана-Марию Зулич.
Зоз пригоднима словами  бешедовали министер Паненич 
и предсидатель Жаґар, а потим отримана заєднїцка молит-
ва хтору предводзели паноцове Симунович и Арачич.
Означованє дня страданя орґанизовали Општина Томпов-
ци и Месни одобор Миклошевци. Дю. Лїкар

ОЗНАЧЕНА 25. РОЧНЇЦА СТРАДАНЯ 
ЖИТЕЛЬОХ МИКЛОШЕВЦОХ

Означованє 25. рочнїци позабиваних 
и нєсталих наших людзох у Отече-
ственей войни почало 01. октобра 
зоз покладаньом венцох и палєньом 
швичкох на грекокатолїцким темето-
ве у присустве општинских власцох, 
представительох Жупаниї, политич-
них партийох, културних здруженьох 
и здруженьох Отечественей войни, 
школярох ПШ Петровци, валалчаньох 
и других госцох котри того дня нащи-

вели нашо место.
Службу Божу на теметове за шицких 
нєсталих и погинутих служел наш пе-
тровски паноцец Владимир Седлак. 
Означованє ше предлужело у самим 
центру валала зоз шпивацку ґрупу 
КУД-а «Яким Гарди» зоз интонованьом 
гимни Републики Горватскей, гимни 
України и святочней писнї Руснацох 
у РГ.  
После минути цихосци за погинутих и 
нєсталих, предсидатель Општинскей 
ради Општини Боґдановци Андрия 
Кризманич привитал шицких нащи-
вительох, домашнїх и госцох. Кратшу 
програму зоз свою учительку вивед-
ли школяре ПШ Петровци.
Нащивительох привитал и началнїк 
Општини Боґдановци Юрай Михайло-
вич, а спред Жупанийскей скупшти-
ни предсидатель Антун Тони Жаґар 

и предсидатель подружнїци ГСП АС 
Томповци, Дюра Бики. 
Новоушорену Памятну хижу за 
шицких бранїтельох Петровцох у 
центру валала Отворел перши запо-
виднїк Петровцох Стєпан Горнунґ и 
началнїк Општини Боґдановци Юрай 
Михайлович, а после пошвецаня спо-
мен хижи шицки нащивителє могли 
порозпатрац новоушорени простор.

Звонко Костелник, проф.

ОЗНАЧЕНА 25. РОЧНЇЦА 
СТРАДАНЯ ПЕТРОВЧАНЬОХ

XX IZ NAŠIH MJESTA - З НАШИХ МЕСТОХ

Покладанє венцох при памятнїку 
погинутим у Отечественей войни

Молитву предводзел парох 
миклошевски Симунович

Спомин хижа у Петровцох

Молитва и покладанє 
венцох на теметове

На сxадзки xтора отримана 22. сеп-
тембра того року, члени обвисцени о 
новим уряду Ради котри ше наxодзи 
у Вуковаре на адреси К. Алойзия Сте-
пинца 45 и котри дзелїме зоз Раду 
Рускей националней меншини Городу 
Вуковару. Роботни час Ради за стран-
ки у Вуковаре пондзелком и штварт-
ком од 8,00 по 16,00 годзин, а вовтор-
ком, стреду и пияток у Винковцоx.
У 2016. року у Петровцоx отримани 
Дзень националниx меншиноx Вуко-
варско-сримскей жупаниї. Руска на-
ционална меншина були домашня, а од 
меншиноx xтори члени Координациї 
радоx и представительоx национал-
ниx меншиноx Вуковарско-сримскей 
жупаниї наступели: Руснаци, Словаци, 
Бошняки, Мадяре, Серби, Українци и 
Нємци. Албанска и ромска национал-
на меншина нє були у можлївосци на-

ступиц на манифестациї.
Дзень Руснацоx у Републики Горват-
скей святочно означени у Вуковаре, 
у Городским музею, дзе наступели 
шицки нашо дружтва зоз руским 
пред’знаком. Святочна академия була 
досц нащивена, а мали зме и госцоx 
зоз Войводини. Пред саму академию 
була промоция кнїжки «Народне 
облєчиво и танци Руснацоx».
У Стариx Янковцоx отримана IX Руте-
нияда за дзеци основношколского 
возросту, дзе було екипи младшей и 
старшей катеоґориї, а тиж так Рутени-
яда була и медзинародного характеру 
бо же зме мали екипи зоз Войводини.
На сxадзки ище принєшене и одлу-
ченє же Рада зоз 2.000,00 кн будзе со-
финансовац превоз дзецоx до Ораxо-
вици на Лєтну школу.

Марияна Джуджар

ОТРИМАНА 55 
СXАДЗКА РАДИ 

РУСКЕЙ НАЦИОНАЛНЕЙ 
МЕНШИНИ ВУКОВАРСКО-

СРИМСКЕЙ ЖУПАНИЇ

На сxадзки отриманей 25. мая того 
року єдногласно усвоєни Правилнїк о 
роботи Партнерскей Ради за подруче 
Вуковарско-сримскей жупаниї, а тиж 
так направена и розвойна стратеґия 
Вуковарско-сримскей жупаниї. Стра-
теґия подзелєна на:
1. Просторни ознаки
2. Анализу стану
3. Резултати вивершеня скорейшиx 

стратеґийоx
4. Препознаванє розвойниx потре-

боx и потенциялоx
5. Стратеґийни рамики
6. Политика Жупаниї спрам терито-

риялного и урбаного розвою
7. Вивершенє
8. Провадзенє и вреднованє страте-

ґиї
9. Жупанийске партнерство
10. Горизонтални принципи
11. Звити о вивершеним скорейшим 

вреднованю
12. Звит о вивершеней стратеґийнрй 

прецени о вплїву на штредок
На сxадзки отриманей 14. октобра 
анализовало ше написане и робело 
на СWОТ анализи.
Положенє и основни просторни ха-
рактеристки Вуковарско-сримскей 
жупаниї
Вуковарско-сримска жупания най-
восточнєйша жупания у Републики 
Горватскей, вкупней поверxносци од 
2.448 км², цо значи 2,8% вкупней по-
верxносци, односно 4,3% копновей 
териториї Горватскей.
Жупания ма барз добре ґеоґрафске 
положенє прето же гранїчи з двома 
державами, на востоку з Републику 
Сербию, а на юґу з Босну и Герцеґови-
ну и лєгко є доступна шицким файтом 
превоженя (драги, гайзибани, водо-
во и воздушни линиї) цо ю твори до 
значного транспортного центру.
Вуковарско-сримска жупания состої 
ше од 31 локалней самоуправи, од 
чого 5 городи (Вуковар, Винковци, 
Жупаня, Илок и Оток) и 26 општиноx 
xторим припадаю 84 населєня. 
Управне и административне 
шедзиско жупаниї у Вуковаре, док 
Винковци найвекши город спрам чис-
ла жительоx.
Континентална Горватска облапя 
простор на котрим жиє 2,96 милони 
жительоx, так же БДП по жителю на-
шей реґиї 64,1% процента ЕУ. Вуко-

ПАРТНЕРСКА РАДА ЗА ПОДРУЧЕ 
ВУКОВАРСКО-СРИМСКЕЙ ЖУПАНИЇ

ПАРТНЕРСКА РАДА ЗА ПОДРУЧЕ 
ВУКОВАРСКО-СРИМСКЕЙ ЖУПАНИЇ

варско-сримска жупания змесцена до 
Континенталней Горватскей цо знач-
но очежшало єй положенє и огранїче-
ло капацитет у поцагованю средствоx 
зоз фондоx ЕУ прето же з положеньом 
Городу Заґребу, котри понад просеку 
ЕУ, штучно звекшана и розвитосц са-
мей Вуковарско-сримскей жупаниї и 
зоз самим тим звекшана учасц влас-
ниx средствоx у софинансованю про-
єктоx на 40,50, та аж и 60% од вкупней 
вредносци.
Спрам службовиx резултатоx Попису 
жительоx зоз 2011. року на подручу 
Вуковарско-сримскей жупаниї жиє 
179.521 житель.
Податки Попису зоз 2011. року нєпо-
штредно нєпоровнуюци зоз податка-
ми Попису зоз 2001. року, як анї зоз 
податками скорейшиx пописоx прето 
же ше статистична дефиниция вкупно-
го жительства применєна у Попису зоз 
2011. року розликує од гевтиx xтори 
применєни у скорейшиx пописоx. И 
попри того приказани индекс поров-
наня зоз предxодним пописом котри 
указує на значне зменшанє вкупного 
числа жительоx од аж 12,3% у одно-
шеню на стан зоз 2001. року кед Жупа-
ния мала 204.768 жительоx. Вуковар-
ско-сримска жупания спрам тиx истиx 
податкоx жупания зоз найподлєйши-
ма демоґрафскима указателями.
Податки Преценьованя жительоx 
штредком 2014. року указую на пред-
лужованє неґативного тренду, точ-
нєйше видзи ше зменшанє вкупного 
числа жительоx од 3,4% у одношеню 
на 2011. рок. Неґативни демоґрафски 
тренди характеристични за векшину 
славонскиx жупанийоx з чим ше Ву-
коварско-сримска жупания уклопює 
до широкого тренду зменшаня числа 
жительоx на подручу восточней Гор-
ватскей.
Жупания зазначує густосц населєнос-
ци од 73,2 жительоx/км² у 2011. року, 
зоз чим ше наxодзи на єденастим 
месце од 20 жупанийоx. Просекова 
густосц населєносци у Републики 
Горватскей виноши 75,7 жительоx/
км² у 2011. року. Од славонскиx жу-
панийоx Бродско-посавска и Ос-
єцко-бараньска жупания чишля дакус 
векшу густосц населєносци од Вуко-
варско-сримскей жупаниї. 
Спрам демоґрафского вираxунку кон-
цом 2011. року 49,1% вкупного числа 

жительоx жило у 5 жупанийскиx горо-
доx, док другиx 50,9% жительоx жило у 
26 општиноx. Учасц городского житель-
ства у вкупним жительству, у одношеню 
на процент Републики Горватскей дзе 
учасц городского жительства 70,4%, 
потвердзує єй рурални характер.
Спрам числа и учасци жительоx 48% 
локалниx єдинкоx ма медзи 3.000 и 
10.000 жительоx, xтори знача 42,13% 
вкупного жительства Вуковар-
ско-сримскей жупаниї.
Досц вигодна характеристика же барз 
малу учасц маю єдинки зоз менєй од 
1.500 жительоx (6,5%) и по тим Вуко-
варско-сримска жупания вельо лєп-
ша од националного уровню на ко-
трей им тота учасц виноши 14,24%.
Податки о пременки числа жительоx 
указую же найугроженши найменши 
локални єдинки прето же швидко тра-
ца жительоx. Медзитим, за Жупанию 
окреми проблем же и вельки урбани 
вароши траца жительоx, а цо указує 
на вкупни резултат цалей Жупаниї.
Природни прираст як розлика живо-
родзениx и умартиx особоx у Вуковар-
ско-сримскей жупаниї остатнї пейц 
роки континуовано неґативни, з тим 
же ше у тим периодзе зоз -521 звекшал 
на -619. Ище нєповольнєйши податок 
тот же ше неґативни прираст у тим пе-
риодзе значно звекшал, цо ше видзи 
и през зменшанє виталного индексу 
(число живородзениx на 100 умартиx) 
зоз 77,7 у 2010. на 72,7 у 2014. року.
Попри того, Жупания континуовано 
зазначує и неґативне число миґра-
цийоx, цо значи же вецей жительоx 
одxодзи як цо ше приселюю.
Главни фактор неґативного числа ми-
ґрациї углавном миґрациї до других 
жупанийох у xториx число одселєниx 
значно надвисшує число приселєниx 
особоx. 
Спрам податкоx Державного заводу 
за статистику Вуковарско-сримска 
жупания у 2014. року зазначує най-
векше неґативне число миґрациї 
медзи жупаниями (-1272 особи) як и 
найвекше неґативне число вкупней 
(нукашнєй и вонкашнєй) миґрациї 
жительоx (-2579 особи).
Указателє старосней структури жи-
тельоx указує на тренд поступного 
стареня жительства цо у складзе зоз 
трендом на националним уровню. Гоч 
просековна старосц жительства Вуко-

варско-сримскей жупаниї виноши 40,6 
роки, учишлює ше до Жупанийоx з 
просеково наймладшим жительством, 
индекс стареня xтори виноши 98,3% и 
коефициєнт старосци од 23,0% указую 
же жительство Вуковарско-сримскей 
жупаниї вошло до процесу стареня. 
Шицки xасновани демоґрафски указа-
телє лєм потвердзую же ситуация барз 
подла и кед же ше предлужа неґатив-
ни тренди, демоґрафска структура би 
могла постац озбильне препреченє у 
будуцим розвою жупаниї.
Спрам податкоx Державного заводу 
за статистику за 2015. рок, тирванє 
живота у Вуковарско-сримскей жу-
паниї нїзше за два роки од просеку 
Републики Горватскей и виноши 75,5 
роки. Розлика вираженша за xлопоx 
як за жени, дзе на уровню Републи-
ки Горватскей виноши 74,3 роки, а 
на уровню Жупаниї 71,9. Жени у Ву-
коварско-сримскей жупаниї можу 
обчековац у просеку 7 роки длигши 
животни вик од xлопоx.
Заключенє: Гоч у медзичаше приxод-
зело до пременкоx у статистичней де-
финициї вкупного жительства, поров-
нанє резултатоx попису жительства 
зоз 1991. и 2001. р. зоз резултатами 
попису жительства 2011. р. указує же 
тото подруче вєдно и место природ-
ней депопулациї як доминантниx ди-
намичниx демоґрафскиx процесоx у 
Вуковарско-сримскей жупаниї.
Проф. др сц. Дражен Живич з Инсти-
туту Иво Пилар гварел «процес де-
моґрафского стареня найзначнєйши 
структурно-демоґрафски процес у 
Вуковарско-сримскей жупаниї, xто-
ри импликує значнєйши поремеценя 
у функционалниx старосних ґрупох, 
окреме у домену биодинамики и еко-
номскей активносци жительства. Ос-
новни динамични и структурни про-
цеси указую на ослабйованє и кризу 
у формованю власниx демоґрафскиx 
потенциялоx нєобxодниx за наста-
ванє стабилного дружтвеного роз-
вою и економского напредованя того 
подруча. Прето барз нужне дефино-
ванє и запровадзованє мироx пору-
шуюцей популацийскей политики на 
локалним уровню у домену репро-
дукциї и просторного порушованя 
жительства» (Живич; 2012.)

(Предлужи ше...)
Марияна Джуджар

Стреду, 19. октобра, у заґребским го-
телу «Вестин» отримане дипломат-
ске приманє з нагоди визначованя 
25. рочнїци укарїнскей нєзависнос-
ци хторе, з боку Союзу Русинох на-
щивела делеґация у сосатве Звонко 
Костелник, Мелания Пап, о. Владимир 
Седлак, Вера Павлович, Владимир 
Провчи и Олґица Мудри.
На святочносци були присутни чис-
лени госци зоз явного и политичного 
живота РГ, медзи иншима помоцнїк 
предсидателя Горватского собору 
Желько Райнер, совитнїки предсида-
тельки РГ Мато Ґранич и Дарио Ми-
хелин, бувши предсидатель РГ Стєпан 
Месич, городоначалнїк Заґребу Ми-
лан Бандич, представителє явного, 
културного, вирского живота Укарїн-
цох и Руснацох у РГ и числени дипло-
матски делеґациї страних державох 
змесцени у Заґребе.
Амбасодор Укарїни у РГ Олександар 
Левченко отримал бешеду у хторей 
поровнал судьбу укарїнского наро-
ду зоз судьбу горавтского народу. У 
України ше водзи война за очуванє 
териториялней єдинственосци. Гор-
ватски народ през рижни гумани-
тарни акциї указує порозуменє за 
старданя Українцох. На приклад, на 
Ядранским морю того року ше ре-
габилитовало вельке число дезцох 
страдалих укарїнских бранїтельох и 
дзеци вибеженцох. До тей благород-
ней якциї активно бул уключени Го-
род Варждин, Вараждинска жупания 
и Вараждинска бискупия котри того 
року финасовали одпочивок пейдзе-

шат дзецох зоз Чернївецекей обласци 
зоз хтору маю побратимени вязи на 
побрежю Хвара.
Гуманитарна акция приманя укра-
їнских дзецох на Ядрану уж постала 
окремно дорушуюца приповедка у 
историї українско-горватского при-
ятельства. До нєй уключени стотки 
людзох у Горватскей и України, чис-
лени приморски городи и практично 
шицки жупаниї Горватскей хтори ше 
старю о дзецох зоз побратименима 
обласцами у України. Вєдно влонї и 
того року на Ядрану пребувало веацей 
як 1300 українских дзецох. Ище єден 
винїмково значни гуманитарни проєкт 
уж други рок тирва на уровню україн-
ско-горватских вязох, а то преберанє 

горватских искуствох у зопераню по-
сттрауматского синдрому при ветера-
нох. Стажиранє у РГ прешло вецей як 
50 психолоґох и психиятрох з України, 
а од септембра фаховци зоз РГ почали 
тримац преподаваня у України. Зоз 
тим проєктом годни буц спашени чис-
лени млади животи.
Тиж так Україна активно преучує и ак-
тивно пербера горватске воєне и по-
войнове искуство у числених сферох, 
медзи иншим и стараню о вибежен-
цох, мирну реинтеґрацию окупира-
них подручох, орґанизованя локал-
них виберанкох у воєних условийох, 
документованє злодїйствох, амнесто-
ванє колаборантских бойовнїкох, со-
циялне адаптованє ветаранох и роз-
минированє.
Дезкуюци шицким хтори пришли на 
преславу 25. рочнїци нєзависносци 

ДЕЛЕҐАЦИЯ СОЮЗУ РУСИНОХ РГ НА 
СВЯТОЧНИМ ВИЗНАЧОВАНЮ 25. РОЧНЇЦИ 

НЄЗАВИСНОСЦИ УКРАЇНИ У ЗАҐРЕБЕ

ДЕЛЕҐАЦИЯ СОЮЗУ РУСИНОХ РГ НА 
СВЯТОЧНИМ ВИЗНАЧОВАНЮ 25. РОЧНЇЦИ 

НЄЗАВИСНОСЦИ УКРАЇНИ У ЗАҐРЕБЕ

Всоботу, 15. октобра, у орґанизациї 
Иринея Мудрого, Представителя 
рускей националней меншини Городу 
Заґребу, отримана промоция кнїжки 
Миколи Папа «Стараданє Русанцох у 
Отечестевней войни 1991.-92.» хтора 
у виданю Союзу Русинох РГ друкова-
на 2015. року. Промоция отримана 
у велькей сали комлексу «Кромос», 
а присутних привитал домашнї мр 
сц. Ириней Мудри, хтори наглашел 
же чесц представиц автора и кнїжку 
хтора документовано наводзи вель-
косц жертви руского народу у РГ це-
ком Отечественей войни. Присутних 
у мено видавателя кнїжки привитала 
предсидателька Союзу Русинох РГ 
Дубравка Рашлянин, а о самим дїлу 
кратко бешедовали Вера Павлович, 
редакторка кнїжки, рецензент кнїж-
ки Иван Ґрчич, др Томислав Мишир, 
автор анализи кнїжки, новинар Юрай 
Бичанич хтори читал виривки и сам 
автор кнїжки Микола Пап. 
Покровителє промоциї кнїжки Пред-
ставитель рускей националней мен-
шини Городу Заґребу и Совит за на-
ционални меншини РГ.

Вера Павлович

У ЗАҐРЕБЕ ОТРИМАНА 
ПРОМОЦИЯ КНЇЖКИ О 
СТРАДАЮ РУСНАЦОХ 

У ОТЕЧЕСТВЕНЕЙ 
ВОЙНИ 1991.-92.

України амабасадор Левченко наг-
лашел же 25 роки у историйней пер-
спективи нє випатра вельо, алє тельо 
часу досц же би ше потвердзело же 
єдна держава зажила и будзе жиц. У 
марцу 2014. року цала демократска 
заєднїца станула на бок України и осу-
дзела ноторне потупйованє медзи-
народного права з боку Росиї. Уни-
катсност нєшкайшей України у тим 
же попри того же водзи охранєбну 
войну, успишно витворює и евроин-
теґрацийни реформи. По конєца рока 
можеме ше наздавац утаргованю ви-
зного режиму медзи Україну и ЕУ. Бу-
дзе то лоґичне и заслужене одлученє, 
а вєдно и моцна демонстрация соли-
дарнсци.
Амбасадор Левченко додзелєл при-
позная за сотруднїцтво городона-
чалнїком Заґребу, Липику и Задру, а 
окреме виражел подзековонсц вель-
кому приятелю України и українско-
го народу предсидательови Влади 
РГ Андрейови Пленковичови, хтори 
донєдавна бул на длужносци предси-
дателя висланства Европского парла-
менту у України и предсидателя пар-
ламентарней ґрупи за сотруднїцтво 
медзи ЕУ и Україну. За винїмно вельке 
доприношенє предсидатель України 
Петро Порошенко одликовал Андрея 
Пленковича з орденом «За заслуги».
Бешеда закочена зоз привитом «Сла-
ва України! Салва Горватскей!»

XX IZ RADA SAVEZA - ЗОЗ РОБОТИ СОЮЗУ

Привитне слово Дубравки 
Рашлянин, предсидательки Союзу 

Русинох РГ

Друженє после промоциї

З лїва на право: автор кнїжки 
Микола Пап, Таня Кренїцки и 
Йоаким Павлович Промоция кнїжки

Публика у Заґребе

Руснаци у Горватскей добре сотру-
дзую зоз другима националнима мен-
шинами, а то подтвердзую и наступи 
на манифестацийох других менши-
нох. На таки способ нє лєм же жадаме 
представиц себе и дознац о других, 
алє маме можлївосц пестовац култур-
ну рижнородносц и указац зєдинє-
носц у розличносци.
На поволанку мадярского дружтва 
«Шандор Петефи» зоз Чаковцох, 9. сеп-
тембра миклошевске Културно-уметн-
їцке дружтво «Яким Ґовля» госцовало 
у сушедних Чаковцох на 6. Манифес-
тациї мадярскей националней менши-
ни. Скорей програми шицки учашнїки 
у дефилеу прешейтали од школи по 
Мадярску хижу, опрез котрей напра-
вели вельке коло и у провадзеню «Ча-
ковских бетярох» одтанцовали весели 

чардаш. Потим шлїдзел концерт на 
котрим попри домашнього наступели 
и други мадярски дружтва зоз Старих 
Янковцох, Маринцох, Кородю и Чоно-
плї (Войводина). Члени Женскей шпи-
вацкей ґрупи зоз Миклошевцох пред-
ставели ше зоз двома шпиванками, 
док танєчнїки одтанцовали «Горнїцки 
танєц» и «Ей на тарки». Леся Мудри

У ГОСЦОХ У МАДЯРОХ

У своїх просторийох у Заґребе от-
римана порядова виберанкова 
Скупштина КПД «Рускиня и Руснак». 
За предсидательку Дружтва вибра-
на дипломована архитектка Оленка 
Ґршкович, народзена Пушкаш, а за 
тайомнїцу дипломована економистка 
Олґица Мудрого — одлучене на Вибе-
ранковей схадзки КПД „Рускиня и Рус-
нак“ зоз Заґребу, котра отримана 16. 
октобра того року. Члени Управного 
одбору Дружтва ище и Ксения Гнатко, 
народзена Дудаш, Павле Малацко и 
Яким Пушкаш.
Члени Дружтва пририхтую ше же 
би пред Крачуном зоз другима кул-
турно- уметнїцкима дружтвами зоз 
Горватскей, членами Союзу Русинох, 

пририхтали цаловечаршу програму 
у Заґребе. Треба надпомнуц же про-
сториї Дружтва у Ткалчичевей 33 oд 
нєдавна отворени за членох каждого 
пиятку од 17 по 19 годзин.

Яким Пушкаш

ОТРИМАНА РОЧНА 
СХАДЗКА КПД „РУСКИНЯ 
И РУСНАК“ ЗОЗ ЗАҐРЕБУ

Миклошевци 2016
Тогорочна манифестация култури 
Миклошевци 2016 отворена зоз ви-
ставу малюнкох Владимира Провчия, 
хтори у родним валалє указал 22 ма-
люнки квеца у акрилней технїки. О 
вистави бешедовала предсидателька 
Союзу Русинох РГ Дубравка Рашля-
нин и сам автор. Предсидатель КУД 
«Яким Ґовля» зоз Миклошевцох, Слав-
ко Ждиняк, повед даскельо уводни 
слова о добрим сотруднїцтве медзи 
двома Дружтави. Члени КУД «Яким 
Ґовля» мали нагоду буц госци КД ПҐЖ 
«Рушняк» у Риєки на културней ма-
нифестациї «Днї рускей и українскей 
култури» и тото сотруднїцтво ше би-
зовно предлужи. Владимир Провчи 
пречитал вибрани твори зоз своїх 
двох кнїжкох поезиї «Душа як гушля» 
и «Цихосц умера на дланї», а после 
промоциї кнїжкох подзелєл автоґра-
ми на прикладнїки кнїжкох хтори до-
стали нащивителє тей подїї.

КД «Рушняк на Етно 
смотри у Риєки»
Того року у Риєки отримана ювилей-
на 20. Етно смотра. Остатнїх рокох 
термин Етно смотри одредзени на 
єшеньски тижнї, та є того року отри-
мана у термину од 27. септембра по 9. 
октобер. На нєй, окрем меншинских 
КУД-ох, наступали и професионални 
шпиваче и забавяче, медзи иншима 
Ален Полич, Катя Будимчич, Марио 
Липовшек и други. 
Тогорочна новосц же Дружтва отво-
рели свойо дзвери явосци и же ука-
зали дзе, цо и як робя. КД «Рушняк» 
свойо дзеври отворело 27. септембра 
у Месним одборе Млака од 16,00 по 
20,00 годзин, а предтасвело ше зоз 
вецей своїма активносцами хтори 
ше зменьовали кажди пол годзини. 

БОГАТА И ТВОРЧА ЄШЕНЬ КД «РУШНЯК»

Вистава Миклошевци

Так нащивителє мали нагоду розпа-
трац виставу малюнкох подобовей 
секциї Дружтва, слухац преповаданя 
на теми «Руснаци, народ хтори нєста-
ва», «Тарас Шевченко поета, маляр 
и родолюб», «Мальованє як гоби», 
присуствовац промоцийом кнїжкох 
Владимира Провчия и Бисерки Вуко-
вич, слухац концерт руских народних 
писньох, бешедовац зоз членами КД 
«Рушняк» и коштовац руски нацио-
нални єдла и колачи котри порихтали 
Верица Провчи и Татяна Крамер.

Дружтво ше промововало и 29. сеп-
тембра на Фестивалу поезиї при Де-
мократскей заєднїци Мадярох и то 
зоз виставу малюнкох насталих на По-
добовей колониї, а тиж так и як часц 
проєкту «Баканалиє - бака нє оталь» 

хтори обдумали студентки штвартого 
року културолоґиї зоз намиру указо-
ваня националних єдлох жительох 
Риєки, хтора конкуровала за Евро-
пску престолнїцу култури 2020. року. 
КД «Рушняк» порихтало рецепт за 
два нашо тардицийни єдла и украшел 
свой штанд зоз нашима часописами 
и кнїжками. Варело ше паприґаш зоз 
капустову шалату, а представени и 
бобальки, рейтеши и ролати. Други 
национални меншини як цо Словаци, 
Чехи и Италиянє вибрали пражени 
єдла хтори швидше були готови, алє 
праве пре длуге варенє паприґашу 
прицагли зме повагу и телевизийних 
екипох Призми и Риєцкей телевизиї, а 
була то нагода и вецей бешедовац о 
Руснацох и рускей кухнї. Представянє 
нациналних кухньох було у просторе 
бувшого супермаркету «Бернарди» у 
центру городу.

На збуваню отримани и кратки петна-
цминутови концерт Дружтвох на ко-
трим руски шпиванки шпивали дует 
Верица и Владимир Провчи, а тиж так 
потолковане и руске народне облє-
чиво. У дальшей прогарми отримани 
ище вельки професионални концерт 
на котрим наступел и Борис Денисюк, 
алє и шаховски турнир хтори орґа-
низовали прешлорочни побиднїки, 
сербске КУД, а побиду того року од-
нєсла Матка Словакох, хторей при-
падла чесц орґанизациї шаховского 
турниру нарок. 

Тогорочна Етно смотра у Риєки длуго 
тирвала, алє и допринєсла културно-
му и ґастро понукнуцу Риєки.

Фестивал поезиї националих 
меншинох Приморско-
ґоранскей жупаниї

Дзешати ювилейни фестивал поезиї 
националних меншинох Примор-
ско-ґоранскей жупаниї отримани 
29. септембра на 17,00 годзин, а того 
року наступели двацец поетове. Ора-
ґанизатор була Демократска заєднї-
ца Мадярох у їх просторе. Опрез КД 
«Рушняк»  наступели Бисерка Вукович 
и Владимир Провчи хтори пречитали 
виривки зоз своїх кнїжкох. Збуванє 
предлужене зоз Подобову колонию 
на котрей участвовали тройо авторе 
подобовей секциї КД «Рушняк».

Владимир Провчиtt

БОГАТА И ТВОРЧА ЄШЕНЬ КД «РУШНЯК»

Днї отворених дзверох - Десанка 
Дудаш и Верица Провчи

Верица и Владимир Провчи и 
Мирта Блажевич

Варенє паприґашу

Етно смотра Риєка

Фестивал поезиї при 
Демократскей заєднїци Мадярох - 
учашнїк Владимир Провчи

У орґанизациї КУД “Осиф Костелник” зоз Вуковару и Союзу 
Русинох Републики Горватскей 22. октобра отримана пи-
ята манифестация дзецинскей творчосци “Перши аплауз”. 
Програма започала на 15.30 годзин зоз покладаньом вен-
цох при крижу на уцеку Вуки до Дунаю. Културно-уметн-
їцка програма отримана у Хижи Лавослава Ружички зоз 
початком на 16.00 годзин. Од визначних госцох були при-
сутни Даворка Крайнович Налетилич спред Городу Вуко-
вару, потим Борис Бучко, предсидатель рускей ради ВСЖ и 
предсидатель Координациї рускей националней меншини 
Републики Горватскей, Звонко Костелник, член Совиту за 
национални меншини Републики Горватскей, Вера Павло-

вич, редакторка руских виданьох при Союзу, Златко Мезеї, 
висланїк городоначалнїка городу Дякова и парохове зоз 
Петровцох и Райового Села о. Владимир Седлак и о. Олеґ 
Закалюк. У програми наступели дзецински ансамбли КУД 
“Зора“ зоз Пишкуревцох, КУД “Ловро Єжек” зоз Мариї Би-
стрици, КУД “Яким Гарди” зоз Петровцох, КУД “Яким Ґовля” 
зоз Миклошевцох, КУД “Осиф Костелник” зоз Вуковару и 
Дружтво “Руснак” зоз Петровцох. Програму двоязично, по 
руски и горватски, водзела Мария Закалюк. После програ-
ми шицки учашнїки пошли на вечеру и заєднїцке друженє 
до ресторану Quo Vadis.
Манифестация отримана зоз финансийну потримовку Со-
виту за национални меншини Републики Горватскей и Го-
роду Вуковару. Любица Гаргай

ОТРИМАНИ “ПЕРШИ АПЛАУЗ”

У орґанизациїКултурно-просвитного 
дружтва ‘’ДюраКиш’’ зоз Шиду орґа-
низовани дзевяти Фестивал тамбуро-
вих и народних оркестрох „Мелодиї 
Руского двору”, котри ше отримал 
всоботу, 3. септембра, налєтней бини 
у порти Лєтней владическейрезиден-
циї. На фестивалє наступели домашнє 
КПД ‘’ДюраКиш’’ зозШиду, КУД „Яким 
Гарди” зоз Петровцох, Дом култури з 
РускогоКерестура, КУД „Жатва” з Ко-
цура, Горватске културне дружтво 

зоз Шиду, Рускик ултурни центер з 
НовогоСаду, КУД „ПетроКузмяк” з Но-
вого Ораховаи КУД „Тарас Шевченко” 
з Дюрдьова.
Петровске КУД „Яким Гарди” шидскей 
публики и госцом представело ше 
зоз писню «Придз пред сушеда» ко-
тру у дуету одшпивали Аня Грищук – 
Гайдук и Михайло Голик, и єдну соло 
писню одшпивал Михайло Голик под 
назву «Дунаю рико». Нажаль, награда 
Петровчаньом ше нє ушла, а фахови 
жири награду„Еуґена Сабола Ґени” у 
катеґориї вельки оркестер додзелєл 
оркестеру Руского културного центра 
з Нового Саду, у катеґориї  мали ор-
кестер КУД-у „Петро Кузмяк” з Нового 
Орахова, а найлєпш укомпо-зоцию 
виведол Тамбурови оркестер КУД 
„Тарас Шевченко” з Дюрдьова зоз со-
листку Тамару Салаґ. Публика за най-
лєпши  оркестер вибрала домашнїх, 
КПД „Дюра Киш” зоз Шиду.
У ревиялней часци наступел Тамбу-
рови оркестер „Да не умре тамбура 

зоз Шашинцох хтори виведли венчик 
войводянских и сримских народ-
них шпиванкох. У рамикох фестива-
ла отворена вистава етно-штандох  
Здруженя женох „Радосц” з Бачинцох, 
„Бикичанки” з Бикичу, „Жридло” з Бер-
касова, женох зоз КПД „ДюраКиш”, 
штанд мали и малженска пара Миря-
на и Борислав Барна, як и НВУ „Руске 
слово”,хторе представело свойо ви-
даня.. Звонко Костелник

ОТРИМАНИ ФЕСТИВАЛ ТАМБУРОВИХ 
И НАРОДНИХ ОРКЕСТРОХ „МЕЛОДИЇ 

РУСКОГО ДВОРУ” У ШИДУ

Внєдзелю, 30. октобра того року, грекокатолїцки вирнїки 
у Вуковаре торжествено преславели найвекше швето їх 
парохиї Кирбай и швето Христа Царя. Служба Божа почала 
на 11,00 годзин, а попри вуковарского пароха Владимира 
Маґоча сослужовали и госцуюци грекокатолїцки паноцо-
ве Йоаким Симунович зоз Миклошевцох, декан сримски 
Михал Режак зоз Шиду, Дарко Рац зоз Бачинцох, петровски 
парох Владимир Седлак хтори наказовал и причащал вир-
нїкох, и троме римокатолїцки паноцове, паноцец Стєпан 
Марославец, Деян Чаплар зоз вуковарскей церкви Крал-
їца мученїкох и Марян Ґламочак зоз вуковарскей церкви 
св. Филипа и Якова. 
И попри красней и сухей хвилї святочна процесия коло 
церкви ище раз указала же вуковарска грекокатолїцка па-
рохия вше старша и же нєт вельо вирнїкох. 

Вера Павлович

ВУКОВАРЧАНЄ ТОРЖЕСТВЕНО 
ПРЕЛСАВЕЛИ КИРБАЙ

Того року ше наполнєли 
160 роки од народзеня о. 
Владимира Лабоша
У грекокатолїцкей церкви Рождества 
Пресвятей Богородици у Миклошев-
цох 16. октобра, парох о. Яким Си-
мунович, викар славонско–сримски, 
преславел зоз вирнима 45 роки од 
пошвецаня и 40 роки духовного об-
слугованя у тим месце. По Служби 
Божей, котру и предводзел, вон по-
дзековал вирним на добрим и длу-
горочним сотруднїцтву, отримованю 
вири и духовного живота. Тиж так, 
здогаднул на 160. рочнїцу од народ-
зеня и 43 роки службованя у Микло-
шевцох паноца Владимира Лабоша, 
котри пред 110 роками участвовал у 
будованю тей церкви.  

Такой по приселєню, 1850. року, 
миклошевски Руснаци у новим 
краю предлужели пестовац тото цо 
започали у Руским Керестуре лєбо 
у Коцуре. Закупели два хижи у хто-
рих вецей роки хасновали за бого-
служеня и школу. Спочатку нє мали 
свойого душпастира, а кед же и жил 
у Миклошевцох було то за кратки 
час. Аж 1882. року до валалу при-
ходзи о. Владимир Лабош, хтори 
вирних обслуговал полни 43 роки. 
За собу зохабел глїбоки шлїди, а се-
демдзешатих рокох, тедишнї най-

старши жителє, вецей раз споми-
нали свойого паноца зоз младосци. 
Бул почитовани, вше нашол часу 
побешедовац з людзми, посовито-
вац их и през цали час службованя 
у Миклошевцох дзелєл вєдно зоз 

вирнима и добре и зле. Предвод-
зел будованє нєшкайшей церкви 
хтора пошвецана 1907. року.
Умар 1925. року и як єдини микло-
шевски паноцец поховани є на гре-
кокатолїцким теметове.

Зоз пригоднима писнями поетеси Ме-
ланиї Римаровей оцови Якимови Си-
муновичови у мено Церковного од-
бору и шицких вирних повинчовали 
школяре Анамария и Матей Мудри.
На концу предводзени зоз паноцом 
Симуновичом числени вирни зоз 
шпиваньом Многолїтствия пожада-
ли же би ше и надалєй очувало виру 
и затримало духовни и традицийни 
звичаї у валалє. Дю. Лїкар

ОЗНАЧЕНИ КРАСНИ ЮВИЛЕЇ 
У МИКЛОШЕВЦОХ

У Осиєку, внєдзелю 30. октобра, у цер-
кви Христа Царя, преславене храмо-
ве швето, народски волане Kирбай.
Окреме шветочно було прето же Служ-
бу Божу предводзел крижевски вла-
дика кир. Никола Кекич хторого пред 
початком Служби, у мено парохиянох, 
привитала Хана Пешо и подаровала 
му букет квеца. Сослужовали о. Нико-
ла Ступяк, парох з Канїжи, фра Золтан 
Дукаи зоз францисканского манисти-
ра з Осиєку, фра Анто Перван ґварди-
ян капуцинского маниастиру у Осиєку 
и домашнї парох  о. Любомир Стурко.
Апостол шпивала с. Лаврентия, Єван-
гелию читал о. Никола Ступяк, а нака-
зовал владика Кекич. Владика ше ог-
ляднул на историю початку преслави 
швета Христа Царя, на потребу же би 
Царство Боже зажило у каждому чло-
векови, а окреме християн длужен ос-

луховац Божо слова и жиц по Божих 
заповидох, наглашел владика. Тиж по-
толковал же Царство Боже, преложе-
не на нєшкайши, сучасни язик значи 
же то цивилизация любови, бо Бог то 
любов и любов нам дава, а нас пово-
лує же бизме ю ширели медзи своїма 
ближнїма.
Попри векшого числа шестрох Васи-
лиянкох, було и шумне число вирних 
и їх госцох, та каплїчка Христа Царя 
була цалком полна, цо оддиховало з 
ище шветочнєйшу атмосферу. 
На Служби шпивали шестри Васи-
лиянки, а по Служби Божей владика 
мировал. Потим ше парохиянє и їх 
госци дружели з владиком, паноцами 
и шестрами у порти, дзе шестри Васи-
лиянки за шицких пририхтали слани 
и слатки лакотки, кафу и сок.

А. Балатинац

КРИЖЕВСКИ ВЛАДИКА 
ПРЕСЛАВЕЛ КИРБАЙ 

З ОСЄЧАНЯМИ Грекокатолїцка парохия Покрова 
пресвятей Богородици у Петровцох 
внєдзелю, 02. октобра того року, свя-
точно преславела свой Кирбай и юви-
лей 180. рочнїци од снованя парохиї.
Правда, ювилейни рок почал ище 25. 
мая, на дзень кед парохия з декретом 
владики Гавриїла Смичикласа давно-
го 1836. року постановена, алє ище 
теди одредзене же централна прес-
лава рочнїци ма буц на сам Кирбай.
Архиєрейску Службу Божу служели 
двоме владикове: кир Никола Кекич, 
владика Крижевски и кир Дюра Джуд-
жар, апостолски еґзарх за грекокато-
лїкох у Републики Сербиї, котри бул 
и госц казательнїк. Сослужовали им 
числени паноцове з Апостолского 
еґзархату, Крижевскей епархиї и Дя-
ковско-осєцкей римокатолїцкей ар-
хиепархиї. Владикох, паноцох и госцох 
привитали по горватски, руски и укра-
їнски Домаґой Гаргай и Дария Рац.
У своєй казанї на вецей язикох влади-
ка Джуджар визначел Марийов при-
клад. З нього нас храбрел войсц до 
духовней глїбини, нє оставац лєм на 
вонкашнїм, притулїц ше ґу Господу на 
Марийов способ и брац ласку од його 
котри є жридло живей води.
Святочносц зоз своїм приходом воз-
велїчали член Совиту за национални 
меншини у Републики Горватскей, 
пан Звонко Костелник, представи-
телє локалней самоуправи на шицких 
уровньох предводзени з началнїком 
Општини Боґдановци, паном Юри-
йом Михайловичом, предсидателька 

КИРБАЙ И 180. РОЧНЇЦА 
ПАРОХИЇ У ПЕТРОВЦОХ

Владика Кекич з вирнима у Осиєку

Окрем централного официєлного 
паломнїцтва наших вирних на свойо 
духовни жридла у Ювилейним року 
Милосердия котре ше одбуло на За-
витни дзень, на треци дзень Русад-
льох у Водици и Руским Керестуре, 
священїки Крижевскей епархиї як 
часц єдней векшей цалосци котра ше 
вола Заґребска митрополия (облапя 
вецей надвладичества: Заґребске, 
Крижевске, Вараждинске, Сисацке и 
Бєловарске) вєдно зоз своїма Пасти-
рами – владиками мали свойо духов-
не стретнуце у Мариї Бистрици, понд-
зелок 03. октобра того року.
Цалодньовна програма почала зоз 
зазберованьом священїкох опрез 
церкви и медзисобним здравканьом. 
Дзепоєдни ше священїки ту перши 
раз по закончених студийох мали на-
году ознова видзиц. Вєдно з архиєре-
ями, вошло ше до церкви шпиваюци 
Марийово писнї. Обишло ше олтар и 
пополнєло церкву. Учасц на паломн-
їцтву брало коло 250 священїкох, се-
дем владикох и кардинал митрополит 
Йосиф Бозанич.
За кажду часц програми бул задлуже-
ни дзепоєден спомедзи владикох. Так 
вараждински владика Йосиф Мрзляк, 
дал духовни импулс у пририхтованю 
за Св. споведз. Крижевски владика 
Никола Кекич зоз священїками нашей 
епархиї служел Акатист на чесц пре-
святей Богородици. Заґребски карди-
нал Йосиф Бозанич предводзел Служ-

бу Божу и наказовал.
Пре численосц священїкох обед (по-
лудзенок) бул роздзелєни у двох 
ресторанох, алє у обидвох було и 
владикох и паноцох. Дух заєднїцтва 
и медзисобного почитованя вимагал 
же би ше у тих салох спонтано по-
лнєли места зоз дружтвом, без одред-
зених напредок порихтаних ґрупох. 
Барз чувствительне було же полудзе-
нок бул прави паломнїцки: достатни, 
смачни и нєрозтрошни, цо барз важ-
не за єдно паломнїцтво такого харак-
теру.
По полудзенку зме окончели молитву 
Хресней драги. З оглядом же допо-
ладня попадовал диждж, слунко ко-
тре пополадню випукло охрабрело 
нас окончиц тоту побожносц на отво-
реним идуци од статиї по статию у мо-
литви и шпиву.
Духовно окрипени и змоцнєни у духу 
заєднїцкей молитви врацали зме ше у 
вечарших годзинох до своїх парохи-

йох полни упе-
чаткох, бо таки 
духовни стре-
тнуца у фаме-
лийним духу у 
нашей митропо-
лиї ридко годно 
позберац, праве 
пре рижни обо-
вязки и широку 
територи я лну 
поверхносц ко-
тру наша цер-
ковна покраїна 
– митрополия 
облапя.

ПАЛОМНЇЦТВО СВЯЩЕНЇКОХ 
ЗАҐРЕБСКЕЙ МИТРОПОЛИЇ 

ДО МАРИЇ БИСТРИЦИ 
У ЮВИЛЕЙНИМ РОКУ 

МИЛОСРЕДИЯ

КИРБАЙ И 180. РОЧНЇЦА 
ПАРОХИЇ У ПЕТРОВЦОХ

XX IZ DUHOVNOG ŽIVOTA - ЗОЗ ДУХОВНОГ ЖИВОТA

Союзу Русинох у РГ, панї Дубравка Ра-
шлянин, представитель општинскей 
рускей ради и тайомнїк КУД-а „Йоаким 
Гарди“, пан Владимир Дудаш и велї 
вирни з рижних парохийох Славониї, 
Сриму и Бачкей дзе жиє наш народ.
По архиєрейскей Служби Божей бул 
одпустови обход и потим можлївосц 
стретнуца и бешеди з угляднима гос-
цами у церковней порти. Потим, уж 
як тому шлїд, госци и домашнї пред-
лужели кирбайску радосц у обисцох 
при столє, а дзеци у пополадньових 
годзинох и на кирбайским вашаре.
Кирбайску преславу од новинох 
медийно попровадзели Нова дум-
ка, Руске слово, од интернет пор-
талох Союуз Русинох у Републики 
Горватскей, Ruthenpress, Крижевска 
епархия, од радиох Радио Вуковар, 
Интернет радио „ММУ Срим“, а од те-
левизийох Винковска Телевизия.

Памятка на тогорочни Кирбай у петровскей 
церкви Покрова Пресвятей Богородици

Святочна 
процесия 

коло церкви

Мария Бистрица пред споведз

Мария 
Бистрица 

акатист

ВУКОВАРУ З 
ЛЮБОВУ
Твойо рани ище печаци,
Твойо памятки ищє боляци,
Твойо стретнуца ище джобаци,
Твойо очи смутно патраци.

Твойо коляї з больом вибраздани,
Твойо габи з больом вигойсани,
Твойо днї з больом вишвитани,
Твойо ноци з больом преплєтани.

Твоя прешлосц слунково днї памета,
Твоя терашньосц престарта по конєц 
швета,
Твоя будучносц на младосц очи упе-
ра,
Твоя мрия каждому шерцо отвера.

Агнетка Костелник Балатинац

НАЙ ШЕ НЄ 
ЗАБУДЗЕ
       ( 18.11.1991. )

Прешли велї роки
и навше их будзе,
тото цо ше збуло
най ше нє забудзе.

Зоз цалей держави
людзе ше злїваю,
та ше там на гробох
мертвих здогадаю.

Смутна рика людзох,
колона ше руша,
у цихосци и жалосци
тераз кажда душа.

Там на ширим полю
тиж криж положени,
велї мертви цела
у дзири найдзени.

Родичи и велї 
венци положели,
а єст вельо ищє
цо су нє найдзени.

Родичи уж велї
тот швет зохабели,
свойо дзеци вони
нє випровадзели.

У тей страшней войни
велї ше борели,
за мир и шлєбоду
живот положели.

Ми тоти животи
врациц нє можеме,
за шицко цо дали
ми им дзекуєме.

Мелания Пап

СИНУ ОХАБЕНИ

Дзе тащок мертви
по ноцох шпивал...
Син там мацери
єдней умар.
Цело його мертве  
спочива под жему чарну...
Дом цепли, руки
мацеровей нєт...
Я лєжим на фалатку
жеми закопани...
Слухам плаканє мацерово.
Слиза за слизу
око єй жаль роши...
Нєшка нєдзеля,
мац ґу синови пришла
кед би на крижу мено
му нашла.
Я цело вояка руцене до моря,
цело хробаци, а молєц
шмату поєд...
Я Руснак вирни своєй мацери.

Звонимир Барна

XX LITERARNA STRANICA - ЛИТЕРАТУРНИ БОК

МОЛИТВА
Длуго вноци при облаку стала,
у думкох слику родзених мальовала,
руки на молитву моцно сцискала
док ше слиза за слизу з очох котуляла.

У пеклє войни вони остали,
анї глас од себе нє давали,
вистки на радию
з дня на дзень горши поставали
и нїхто нє знал повесц
чи су живи
и чи дакого з нїх ратовали.

Днї ше
як єшеньски молги цагали,
коло нєй людзе
Нови рок преславяли
и док єдни другим винчовали,
єй ше лєм слизи з очох,
як потоки нєпресушни
котуляли, котуляли...

Замар глас, нєстал ошмих,
Нови рок нїч добре нє ношел,
у вибеженстве
лєм мещок пластични,
як зайда полна богатства,
осторожно ше ношел.

И док ю шицки по плєцох,
з поцешеньом тапшали,
щешлїви же живу главу зачували,
з єй очох ше и далєй
лєм горки слизи
котуляли, котуляли...

Агнетка Костелник Балатинац

ЧАРНА ХУСТОЧКА
Чарну хусточку
з глави мацеровей
лєгко нє знєєш
вона ту спомин
слиза и боль
смуток у очох
терха на души
празни живот
вчера
нєшка
ютре
єднаке
шицко єднаке
а болї
болї
так болї
судба
гваря
най им будзе
алє модлїм це
нє рушай
нє рушай тоту хусточку
чарну
чарну

Любица Гаргай

Авторка святочних отвераньох Вин-
ковскох єшеньох Ана Цвенич, потол-
ковала же главна тема музично-сцен-
скей представи будзе приповедка о 
врацаню високообразованого леґиня 
до свойого родного краю. Нєодлуга 
по врацаню одлучує ше женїц и орґа-
низує «Остатню».
Винковски єшенї постали популар-
но-наукови сход жридловей култури 
котра вишла зоз души наших людзох, 
вони чуваре дакедишнього валала, 
звичайох и писньох.
Винковски єшенї почали 09. септемб-
ра зоз манифестацию «Фолклорни 
вечари» на котрих ше представели 
понад пейдзешат фолклорни ансан-
бли зоз Вуковарско-сримскей жу-
паниї и иножемства. Медзи телїма 
учашнїками наступело и єдно нашо 
дружтво, односно КУД «Яким Гарди» 
зоз Петзровцох котре порядно насту-
па на фолколорних вечарох.
Винковски єшенї допринєсли ожив-
йованю роботи фолклорних ґрупох 
и снованю нових КУД-ох у котрих ше 
пестую писня, драма, музика, танєц и 
обнавя народне облєчиво. 

Тим фолклорним дружтвом пошве-
цени «Фолклорни вечари» на котрих 
возбудзую зоз жридловим шпи-
ваньом, котри обнавяю прадки, зви-
чаї под час шатви, косидби, зарукох, 
женїдби итд. Наступ Петровчаньох 
одушевел публику на «Фолклорних 
вечарох» 09. септембра, а тиж и фахо-
ви жири котри мал лєм шицки похва-
ли за наступ наших аматерох котри 
ше представели зоз венчиком «Ру-
ских пастирских танцох». Петровчанє 
уж традицийно наступаю на каж-
дих «Єшеньох» на котрих презентую 
жридлово танци и народне облєчиво 
Руснацох того краю, а публика вше 
остава одушевена.
Же би «Єшенї» були цикави, уведзене 
и участвованє ансамблох национал-
них меншинох, а окреме програма за 
дзеци «Дзецински винковски єшенї» 
на корих участвовало понад осемд-
зешат културно-уметнїцки дружтва у 
дефилеу, а котри наступели и на сце-
ни Винковских єшеньох.
Винковски єшенї постали ориґиналне 
жридло жридловей музики и култури 
котру можеме покласц до шора най-
розвитших и найзначнєйших мабни-
фестацийох у Републики Горватскей. 
Святочни дефиле шицких учашнїкох 

51. «Винковских єшеньох» и пара-
да свадзебних кочох озберал коло 
4000 учашнїкох и понад 75 култур-
но-уметнїцки дружтва, скарбнїкох 
фолклорних традицийох найвекшей 
державней манифестациї жридлово-
го горватского фолклору. 

Учашнїки святочного дефилеу зако-
нчели на фодбалским стадионє «Ци-
балия» на котрим ше шицки учашнїки 
лапели до єдного кола и одтанцовали 
«Славонске коло», найвекше коло на 
швеце, а медзи нїма и нашо Петро-
вчанє, точнєйше члени КУД «Яким 
Гарди».

Звонко Костелник, проф.

ЗАКОНЧЕЛИ 51. ВИНКОВСКИ ЄШЕНЇ
(09. — 18. септембер 2016. р.)

«Остатня»

Танєчна секция КУД «Яким Гарди» у 
Винковцох

Петровчанє на бини тогорочних 
Винковских єшеньох

Краса руского облєчива У святочним мимоходу по улїчкох

Числени учашнїки Виход 
пред 
публику

Од 24. по 25. септембер у простори-
йох Горватского Червеного крижу 
Осиєк у Ораховици, у одпочивалїщу 
Меркур, а у орґанизациї Союзу Руси-
нох Републики Горватскей отримани 
Округли стол «Русини вчера, нєшка, 
ютре» и VIII схадзка предсидательства 
Союзу Русинох  Републики Горват-
скей, Совиту Новей думки и Коорди-
нациї рускей националней меншини 
Републики Горватскей.
После привитних словох предси-
дательки Союзу Русинох Републи-
ки Горватскей, дипл. оец. Дубравки 
Рашлянин, розпочал перши панел 
викладаня на тему «Руска меншина 
у горватскей явносци» и «Оствар-
йованє правох нашей националней 
меншини». Панелисти були Дубрав-
ка Рашлянин и Звонко Костелник, а у 
розправи присутни ше дотхли и теми 
висельованя младих за гранїци, стан 
наших културних здруженьох, мани-
фестацийох, ушорйованя народного 
облєчива, проблеми оркестру и кул-
турного аматеризму.
Други панел одношел ше на нашо ради 
и їх помоц у хаснованю «Меншинскей 
самоуправи и презентованя наших 
проблемох, интересох и потребох». 
Треци панел представела главна и 

одвичательна редакторка Вера Пав-
лович «Почежкосци у информованю 
и видавательству Русинох РГ». 
После кратшей паузи паноцец Вла-
димир Седлак зоз Петровцох пре-
зентовал штварти панел под назву 
«Улога церкви o очуваню национал-
ного идентитету и културного скарбу 
Рускей националней меншини у Гор-
ватскей» зоз котрим и закончени сход 
першого дня.

Ютредзень отримани схадзки Пред-
сидательства и Координациї рускей 
националней меншини Републики Гор-
ватскей на котрей присуствовали Аг-
нетка Балатинац, Лела Дїтко, Владимир 
Дудаш и тайомнїца рускей национал-
ней меншини Вуковараско-сримскей 
жупаниї, Марияна Джуджар.
На схадзки предсидательства поднє-
шени звит о шейсцмешачней роботи 

Союзу и полрочни финансийни звит 
котри члени предсидательства єдно-
гласно прилапели. 
Предсидателє поднєсли звити о ро-
боти своїх дружтвох и оценєли же 
шицки оправдали финансийни план. 
Шицки поряднє робя у рамикох сво-
їх секцийох и поряднє отримую про-
би фолклору, хору, драми, шпиву и 
тамбурових оркестрох. Дзепоєдни 
ансамбли од початку рока зазначе-
ли и понад двацец наступи у жеми и 
иножемстве. Предсидателька Союзу 
Дубравка Рашлянин упознала членох 
Предсидательства о критериюмох за 
остварйованє програмох за 2017. рок 
и же би написали цо лєпши програми 
у своїх реалних можлївосцох. Нагла-
шела же и методолоґия провадзеня и 
остварйованя програмох барз важна 
бо ше на основи звиту за прешли рок 
достава пенєж за идуци рок. Предло-
жени и план роботи Союзу за наступ-
ни рок котри би ше требал доробиц 
и предложиц предсидательству на 
усвойованє на наступней схадзки. Со-
вит Новей думки дал предклад робо-
ти по конєц того року. 

Звонко Костелник, проф.

ОТРИМАНИ 4. OКРУГЛИ 
СТОЛ У ОРАХОВИЦИ

XX IZ RADA SAVEZA - ЗОЗ РОБОТИ СОЮЗУ

Схадзка Предсидательства Союзу 
Русинох РГ

Роботни цела и привитне слово З лїва на право: Владо Русин, Зденко 
Бурчак, Мелания Пап, Звонко 
Костелник, Дубравка Рашлянин, 
Славко Ждиняк и Владимир Провчи

Представителє руских Радох у РГ

Учашнїки Округлого стола

Члени Предсидательства Союзу Русинох РГ

Тогорочни фестивал култури «Черве-
на ружа» отримани першого и друго-
го окробра у спортскей гали у Руским 
Керестуре. 

Манифестация започала всоботу 
на 16,30 годзин зоз «Червеним пуп-
чецом», дзе ше представели дзецин-
ски ансамбли зоз войводянских ру-
ских КУД-ох, алє и дзецинска танєчна 

секция КУД «Яким Ґовля» з Миклошев-
цох. Окрем фолклорней часци хтора 
була ревиялного характеру, дзеци 
ше змагали за найкрасше виведзену 
дзецинску шпиванку за хтору жири 
додзельовал припознаня.

На 20,00 годзин отримана ревиялна 
смотра рускей културней творчосци 
под назву «Одгуки ровнїни» на хто-

рей попри КУД-ох зоз Сербиї участво-
вали и нашо дружтва. На «Одгукох» 
наступела Женска шпивацка ґрупа 
КУД «Яким Ґовля» зоз Миклошевцох, 
Хлопска шпивацка ґрупа КУД «Яким 
Гарди» зоз Петровцох и петровски 
танєчнїки хтори пред числену публи-
ку у спортскей гали одтанцовали тан-
єц «Петровски танцоше- нялкоше.»

Вера Павлович

ЧЕРВЕНА РУЖА ОТРИМАНА 55. РАЗ

Дзецинска тенєчна секция КУД 
«Яким Ґовля» Миклошевци

Танєчнїки КУД «Яким 
Гарди» Петровци

Дзецински танци на «Червеним пупчецу»

Женска шпивацка 
ґрупа КУД «Яким Ґовля» 
Миклошевци

Танєц «Петровски танцоше нялкоше» у 
виводзеню КУД «Яким Гарди» зоз Петровцох Хлопска шпивацка ґрупа КУД «Яким Гарди» Петровци

Под покровительством Совиту за на-
ционални меншини РГ, а у орґаниза-
циї Дружтва «Руснак», 8. и 9. октобра 
у Старих Янковцох, Петровцох и Вин-
ковцох отримана пията Културна ма-
нифестация «Кед голубица лєцела», 
на котрей ше зишли Руснаци/Русини/
Лемки з осем державох. У єй рамикох, 

а у водзеню єй предсидательох Ште-
фана Лявинца з Мадярскей и Свет-
лани Муресан з Румуниї, отримани 
зашеданя Шветовей ради Русинох/
Руснацох/Лемкох и Шветового фору-
му русинскей младежи. На зашеда-
ню Шветовей ради наглашка була на 
Резолуциї зоз 13. Шветового конґре-
су РРЛ и пририхтованю за идуци 14. 
конґрес котри ше идуцого року, а у 
орґанизациї Дружтва »Руснак«, теба 
отримац у Горватскей, у Осиєку. На за-
шеданю ШФРМ найцикавша була му-
зична роботня, на котрей у предвод-
зеню Ивана Лїкара шицки присутни 
научели два народни писнї панон-
ских Руснацох. 
Всоботу вечар у Петровцох културну 
програму, истей назви як и манифес-
тация, отворел пан Велько Кайтази, 
соборски заступнїк 12 националних 
меншинох, медзи котрима и наша 
руска. Понеже КМ пошвецена 25. роч-
нїци снованя Шветового конґресу 
РРЛ, реферат пречитал Мийо Шайтош, 
предсидатель Дружтва »Руснак« и по-

дпредсидатель Шветового конґресу 
РРЛ. Програму отворели наймладши 
петровски члени Дружтва »Руснак«, 
Тео Медєши и шестри Елена, Миа и 
Ена Фа. Попри домашнього Дружтва 
»Руснак«, у першей часци наступели 
КУД Руснацох з Осиєку, КУД »Яким Гар-
ди« з Петровцох, КУД »Осиф Костел-
ник« з Вуковару, КУД »Яким Ґовля« з 
Миклошевцох и КУД »Цвелферия« з 
Райового Села. Представели ше и два 
петровски дуети, а то Юлияна и Ивица 
Рашич у провадзеню  Ивана Лїкара, та 
Ивона Гнатко и Ана Ґрищук Гайдук у 
провадзеню Мирослава Костелника. 
У другей часци програми участвова-
ли поетове, дуети, русински шпива-
цки ґрупи и ансамбли споза гранїци. 
Були то:  мишана шпивацка ґрупа 
»Русинята« з Будапешту, Мадярска, 
КПД »Карпати« Вербас, Войводина, 
здружени наступ вокално инстру-
менталних ґрупох «Червена ружа» и 
«Фатьови» з Подкарпатя з України, та 
русински фолклорни ансамбли «Руте-
ния» з Братислави, Словацка. Спред 

»КЕД ГОЛУБИЦА ЛЄЦЕЛА«, 2016. 

Штефан Лявинец, Велько Кайтази 
и Мийо Шайтош

Учашнїки зашеданьох

ФС Рутения зоз Братислави, Словацка

Числена публика на «Голубици»

КУД «Яким Ґовля» Миклошевци

КУД Руснацох Осиєк

Дружтво Руснак

Рускей матки (Сербия), свою поезиї 
пречитали поетове Мария Дорошки 
и Славко Пап. Окремни госц Дружтва 
»Руснак« бул Японєц проф. Канаме 
Окано з дочасову адресу у Сеґединє, 
Мадярска, а котри пред двома ро-
ками бул докторант на ФФ у Новим 
Садзе дзе виучовал и наш, руски язик. 
На програми пречитал виривок з пис-
нї »Моїм Петровцом« Любки Сеґеди 
Фалц, a остатню строфу прелoжел и 

пречитал по японски. Наступ Фору-
машох бул окремни. У провадзеню 
здруженого медзинародного орке-
стру шицки вєдно зашпивали «Чия 
то заградка нє орана». Програма за-
кончела з писню шицких присутних 
»Многая лїт«. 
Културну програму звелїчали под-
предсидателька Совиту за национал-
ни меншини Рената Тришлер, пред-
ставителька Вуковарско-сримскей 
жупаниї Ядранка Ґолубич, член Со-
виту за национални меншини Звон-
ко Костелник, заменїк началнїка 
Општини Боґдановци Ярослав Мед-
єши, предсидатель Координациї 
рускей националней меншини РГ и 
Ради рускей нациналней меншини 
Вуковарско-сримскей жупаниї Борис 
Бучко, осемчленова Шветова рада 
РРЛ, предсидателька Союзу Русинох 
Дубравка Рашлянин, з подруча руси-
нистики др Гайналка Фирис з Мадяр-
скей, предсидателє и представителє 
руских Радох, представителє локал-
ней власци, петровски учителє, пред-
сидателє КУД-ох, петровских здруже-
ньох як и велї Петровчанє. 
Соопокровителє були Општини Стари 
Янковци и Боґдановци, Рада рускей 
националней меншини Городу Вуко-
вару, Представитель рускей нацио-
налней меншини Городу Заґребу, 
Вуковарско-сримска жупания и со-
борски заступнїк Велько Кайтази, а 
соорґанизаторе були Општина Стари 
Янковци, МО Петровци и КУД »Яким 
Гарди« Петровци. Програму водзели 
Мая Гарди и Иван Лїкар. 

маґ.едуц.пхилол.цроат.  
Илона Грецешин

УД «Осиф Костелник» Вуковар КУД Руснацох Цвелфериї Райово Село

Мирослав Костелник на ґитари и 
дует Ивона Гнатко и Аня Ґрищук

Канаме и Голубици

Солист Михайло Голик

КПД «Карпати» Вербас

«Русинята» зоз Будимпешти, Мадярска

Форум

Хлопска шпивацка ґрупа КУД 
«Яким Гарди» Петровци

Дует Ивица и Юлияня Рашич

Тео Медєши Шестри Фа Мария Дорошки 
и Славко Пап, 

Руски Керестур

Червена ружа 
и Фатьови зоз 

Укарїни

Прешлого нас року напущел єден од 
визначних писательох на руским язи-
ку, Штефан Гуадак, писатель припо-
ведкох, романох, радио-драмох и ли-
тературней критики. За собу охабел 
розлични литературни твори котри 
буду памятка на його роботу. 
Здогаднїме ше перше Штефанового 
дзецинства. Штефан Гудак народзел 
ше 6. януара 1931. року у Миклошев-
цох у худобней, роботнїцкей фамелиї. 
Оцец Петро и мац Мелана мали тро-
йо дзеци (двойо дзеци Мелана при-
ведла до Гудака зоз свойого першого 
малженства). Штефанов оцец Петро 
бул муляр, швидко ше похорел и умар 
кед Штефанови було лєм 6 роки. Мац 
Мелана по другираз остала ґдовица, 
тераз зоз троїма дзецми, котри витри-
мовала з наднїци заробеней на маєт-
кох ґрофох Елцох.
„Уж як мали хлапец Гудак зазнал 
шицку горчину живота худобного 
чловека. Тоту горчину звекшала и 
Друга шветова война и окупация на-
шей жеми. Окреме конєц 1944. и по-
чаток 1945. року охабел свойо руй-
нуюци шлїди на Миклошевцох и його 
жительох, бо ше у тим чаше валал на-
шол у огнїщу Сримского фронта, так 
повесц „на нїчиєй жеми”, преходзаци 
з рук до рук – раз нєприятеля, раз 

ошлєбодительних єдинкох. У збегу на 
ошлєбодзеней териториї нашол ше и 
млади Штефан Гудак зоз свою маце-
ру. Теди вон праве закончел основну 
школу у своїм валалє. Док на Срим-
ским фронту ище гирмели дзела, у 
Руским Керестуре отворена нїзша ґи-
мназия зоз руским наставним язиком 
чий школяр постал и Штефан Гудак. 
По законченей малей матури уписал 
ше до учительскей школи у Осиєку, 
котру закончел 1950. року. Як учи-
тель службує у Босни и Герцеґовини, 
у валалох Києве и Трнове, а по одслу-
женю войней обовязки приходзи на 
службу до Петровцох (1953. р.), дзе 
остава як учитель и директор шко-
ли аж по 1969. рок, кед преходзи на 
роботу до Рускей редакциї РТВ Нови 
Сад як новинар-редактор. До член-
ства Дружтва писательох Войводини 
є прияти 1975. року.” (Гудак, Штефан, 
Приповедки, Руске слово, Нови Сад, 
1976., 8. бок.)

Бул оженєти зоз учительку Виру, на-
родзену Бесерминї, зоз котру мал 
тройо дзеци: Марию, Мирослава и 
Иринея. Сотрудзовал и свойо роботи 
обявйовал у часописох „Пионирска 
заградка”, „Нова думка” и „Шветлосц”. 
Достал велї литературни награди: II 
награда за приповедку (1969.), II и III 
награда за драму (1971.), II награда за 
роман (1973.), награда за найлєпшу 
кнїжку НВРО „Руске слово” у трироч-

ним периодзе „Приповедки” (1978.) 
як и дружтвени припознаня Бронзова 
плакета Општини Вуковар за досяги 
на полю ширеня култури (1967.), Злат-
на значка КПЗ Сербиї (1987.), „Искри 
култури”, награда СИЗ култури Вой-
водини (1990.). Заступени є у антоло-
ґийох: Слунечни роки (1969.), Глїбока 
бразда (1975.), Там коло Дунаю (1976.), 
Шлїд часу (1978.), Розходи у ровнї-
ни (1981.), Поезия и проза Русинох и 
Українцох у Горватскей (2000.). 
Цо ше дотика його литературней 
тврочосци, вона рижнородна. Ви-
значни романи му „Гриц Бандурик”, 
котрого настал у коавторстве зоз М. 
Ковачом, и „Шлїдами голуба по нєбе”, 
приповедки „Вини и зради” и „Скраби 
и утрати”, та драми „У шлєпей улїчки”, 
„Михал Кухар” и „На вигнанцу”. Напи-
сал и даскельо радио-драми од ко-
трих визначни: „Чловек котри страцел 
амрел”, „Букет ружох за панї Изабелу”, 
„Тото ти мнє поведз”, „Драга до вич-
носци” и „Троєщина”.
Пририхтал „Позберани твори Оси-
фа Костелника” и „Крижни драги”, 
антолоґию малей прози, а твори му 
прекладани на українски, сербски, 
словацки, мадярски, румунски и ок-
цитански язик. 

Як то дакеди було...
„У учительскей школи обовязкови 
инструмент за шицких школярох бул 
клавир. Ш. Гудак, попри клавира овла-
дал и зоз граньом на гармоники. Уж 
у трецей класи, Гудак зоз ґрупу шко-
лярох истей класи, Наташу Гирйовати 
(родом зоз Петровцох), Леону Голик 
(родом зоз Миклошевцох), Шимом 
Копляром и Йосипом Кубатком (пер-
ши зоз Вуки, други зоз сушедного ва-
лала – Бекетинци) порядно участвує 
на школских програмох зоз україн-
скима танцами и писнями. Виводзе-
ни танци „Козачок” и „Гони витер” и 
дует Наташа Гирйовати-Леона Голик 
шпивали писню „Ой не ходи Грицю” 
комбиновану зоз писню „Лучше було”. 
Школяре осєцкей учительскей шко-
ли нащивйвали и околни валали, а 
українски шпиванки и танци обовяз-
ково охабяни за конєц, як цошка цо 
було найатрактивнєйше. Споменути 
штверо школяре танцовали и шпи-
вали, а Ш. Гудак грал, односно про-
вадзел писнї на гармоники. Босанске 

ШТЕФАН ГУДАК – ПАМЯТКА 
НА УЧИТЕЛЯ И ПИСАТЕЛЯ

место Трново мало КПД и у його ра-
микох танєчну секцию. У периодзе 
1951./1952. року, Гудак грає на гар-
моники и участвує вєдно з трновским 
дружтвом на смотрох и фестивалох 
яки ше отримовали у Воґощи, Семи-
зовцу и индзей.” (Гудак, Штефан, Пе-
тровци, 85 роки културно-просвит-
ней и уметнїцкей роботи, КУД „Яким 
Гарди, Петровци, 2004., 303. бок.)
Як учитель у Петровцох (1953.) бул 
уключени до роботи КПД „Яким Гарди”. 
З оглядом же Петровци мали оркестер 
и розвити музични живот, а тиж так и 
танєчну и театралну дїялност, уключел 

ше до роботи театралней секциї як 
сценоґраф, а у рамикох музичней ак-
тивносци робел зоз шпивачами. 
Оформел млади тамбурови оркестер 
котри ше познєйше приключел ґу по-
стояцому оркестру. Робел у читальнї, 
бул член орґанизацийного одбору 
за добудов Дома КПД „Яким Гарди” и 
єден зоз орґанизаторох роботи на 
його вибудови.
Бул предсидатель литературней 
секциї КПД „Яким Гарди”, познєйше 
Дружтва сримских писательох, а хто-
ре инициятор формованя Союзу Ру-
синох-Українцох СР Горватскей (по-

знєйше Союзу Русинох и Українцох СР 
Горватскей). По потреби сам режирал 
и ґлумел. До рускей редакциї Радио 
Нового Саду пришол 1969. року кед 
ше у Петровцох утаргла основна осме-
рочна школа. У новим штредку уклю-
чел ше до роботи Аматерского рус-
кого театру „Дядя” дзе бул вецей роки 
секретар, Фестивалу култури „Червена 
ружа” дзе бул предсидатель Комисиї 
манифестациї „Одгуки ровнїни” и до 
КУД „Максим Горки” у Новим Садзе 
дзе бул у предсидательстве Дружтва и 
предсидатель у єдним мандату.
Здогадли зме ше кельо Штефан Гудак 
направел за наш валал и руски язик 
вообще, прето му найщирше дзекує-
ме. Умар 2015. року у Петроварадинє 
и тот текст памятка на його живот и 
його роботу. Андрея Маґоч, проф.

Руски народни театер „Петро Ризнич Дядя”

У нашей Вуковарско-сримскей жупанї 
находзи ше ище єден валал у котрим 
жию Руснаци, правда у меншим чи-
шлє як у других валалох, алє заш лєм 
моцно ше тримаю и нє даю же би ше 
затарло наш руски язик, шпиванки, 
писнї, обичаї... Слово о Старих Ян-
ковцох. Валал ше находзи на главней 
драги медзи Вуковаром и Винковца-
ми. Стари Янковци општина до котрей 
припадаю пейц околни валали: Нови 
Янковци, Оролик, Сримски Лази, Сла-
ковци и Стари Янковци.

НАСТАВАНЄ ВАЛАЛУ
Валал Стари Янковци настал на месце 
аварского населєня. Перши писани 
спомин датує ище зоз 1301. року. Ста-
ра назва валалу була Єнке, по мадяр-
ски, бо перши жителє и були Мадяре, 
цо би на нашим було Янко, точнєйше 
лєм Янковци, а мено добите по пер-
шому феудалцови котри на тим мес-
це мал свой маєток на котрим робел 
швет хтори ту и жил зоз своїма фа-
мелиями, та по ґаздови и дали назву 
свойому месту. Понеже ше число ро-
ботнїкох звекшовало, а з часом и чис-
ло членох їх фаемелийох, направели 
себе римокатолїцку церкву. У чаше 
австро-угарского панованя Мария 
Терезия видзела же тот валал уж по-
става мали за вельке число жительох, 
та 1750. року преселює 32 фамелиї на 
нову територию, такой обок того ва-
лалу, а понеже вони були Янковчанє 
и як преселєли на нову територию 
валалу дали мено Нови Янковци, а зоз 
самим тим першобутни валал достал 
назву Стари Янковци.

Општина Стари Янковци зазберова-
ла шицки можлїви писани записи од 
1301. року по терашнї часи, аж и зоз 
Истамбулу, Бечу, Заґребу... и шицко то 
видате у кнїжки моноґрафиї «Старо-
янковчанє през столїтия 1301.-2007.»

ҐЕОҐРАФСКЕ ПОЛОЖЕНЄ
Општина Стари Янковци забера досц 
вельку поверхносц на 95км квадрат-

ни, од того 60% богата славонска жем 
ровнїна, 20% лєс и то дубови, и 20% 
урбана часц. Кажди валал у општини 
ма студню з питку воду, а на поверх-
носци цалей општини єст аж 14 наф-
тни дзири. У цалей держави нє лєгко 
найсц таку општину у котрей валали 
маю шицко тото богаство на рела-
тивно малей поверхносци. Так же ше 
општинска блаґайна з найвекшу часцу 
финансує од державней нафтней и 
лєсовей ренти. Находза ше на глав-
ней драги Вуковар-Винковци-Шид. 
Надморска висина того валалу на 
коло 105м, на щесце та су защицени 
од вилївох, обок валалу преходзи 
желєзнїцка драга Заґреб- Беоґрад. 
През валал чече поток Ґатина, котри 
бул велька рика у прешлосци, алє зоз 
висушованьом пре ширенє валала ос-
тал поток котри чече през валал. 

ЦЕРКВА
Церква вибудована нєодлуга по при-
сельованю перших фамелийох и 
пошвецена є Пресвятей Богородици. 
У штреднїм вику перша церква ше 
находзела на месце терашнього те-
метова, алє 1526. року тоти териториї 
завжали Турки и звалєли ю, так же ка-
толїки котри остали жиц по турским 
панованю, на фундаментох старей 
звалєней церкви направели древену 
церкву спрам своїх можлївосцох. По 
одходу Туркох, з роками як ше жи-
тельство звекшовало, требало и век-
шу церкву, та ше назберало пенєжу 
и 1779. року направели нову вельку 
церкву з твардого материялу, цеглох, 
а у вибудови помогнул и ґроф Елц з 
Вуковару. Перши паноцец котри слу-
жел у тей новей церкви по шмерци 
бул у нєй и поховани. Церква витри-
мала обидва шветово войни, у Отече-
ственей войни була очкодована, алє 
є оправена и дзень нєшка тирва, а ма 
капацитет за 400 вирнїкох. З оглядом 
на структуру жительох векшина римо-

католїки, ґу котрим ше приклонєли и 
Руснаци бо их було мале число спрам 
векшинского жительства. Паноцец 
их прилапел и розлики у дзепоєдних 
обрядох на винчаню, кресценю... по 
їх жаданю вон так одроби по наших 
руских церковних накладаньох. У 
Старих Янковцох од вше лєм римока-
толїцка церква, нїґда анї нє исновала 
церква даякей другей вири лєбо об-
ряду, док у Нових Янковцох єст и пра-
вославна и римокатолїцка церква, 

у Сримских Лазох лєм православна, 
Слаковцох римокатолїцка, а у Оро-
лику и римокатолїцка и православна 
церква. Теметов єст єден за шицких 
з валалу и то стари теметов на хтори 
ше ховало и Швабох хтори по Другей 
шветовей войни ище остали ту жиц, а 
нєшка ту ше ховаю шицки валалчанє 
без огляду на виру. Валалски Кир-
бай отримує ше 15. авґуста на швето 
Велькей Матки Божей и значне за наг-
лашиц же тот Кирбай тримаю шицки 
жителє Старих Янковцох.

Таня Гарди

СТАРИ ЯНКОВЦИ

Церква 
у Старих 

Янковцох

Будинок Општини

Дом култури

Перша школска слика 1937./38. року

Бундичкове облєчиво 
Хлопи ношели кожухи по 1920. роки. 
Руски кожухи ше розликовали од ко-
жухох других етнїчних ґрупох у Вой-
водини. Хлопски кожух, як и женски, 
бул билей фарби, ровного крою, длу-
ги по половки клубох. Нє мал вишити 
прикраски, лєм скоряни апликациї. 
Першняк предмет за облєканє хтори 
як часц каждодньового, алє и свя-
точного облєчива ношели хлопи и 
у другей половки 20. вику. То файта 
першняку хтори ше капчал на плєцу 
и попод пазухи, мал округли вирез 
на шиї, док му долнї руб и напредку и 
назадку полукружно скрати. Найчас-
тейше були цми кафови або доганово. 
Ношели ше зоз (жимску) шапку. 

Рекла 
Чарни капут шити з памучного сатину 
або сукна бул звичайни хлопски пред-
мет за облєканє на войводянским ва-
лалє на початку 20. вику. На фотоґра-
фийох з того периода видзиме же тота 
файта облєчива була звичайна и при 
Руснацох. Зоз свою длужину, дакус 
преиґ клубох, и з кройом тота файта 
капута ше раховала до типу сакоох 
на дворядне капчанє. Капчали ше на 

право з штирома ґомбичками з чар-
ного кавчуку док паралелно були по-
ставени штири на другим боку. Капут 
мал спущени ґалєр и ревери на чиїх 
верхох ше находзела по єдна ґомбич-
ка (исто як и ґомбички за капчанє). 
Постава найчастейше була з фланелу 
билей фарби або зоз даяку мустру. На 
долнєй часци хрибта було преширенє 

так же ше скрати 
часци преширйо-
вали лепезасто. 
Бочни кишенки 
на капуту були зоз 
зогнуцом. Дзеке-
ди було и два ки-
шенки, єдна над 
другу, на правим 
боку капута. При 
богатших люд-
зох ґалєр капута 
бул з волняного 
платна (углавним 
сукна) часто бул 
преблєчени з 
астраґаном або у 
єдноставнєйшей 
вариянти зоз чар-
ним блишом.

Калап, (жимска) 
шапка 
Уж скорей зме 
споминали харак-
теристични руски 
калап хтори спо-
минаю вецей ав-
торе. Тот калап 

мал релативно широку крису и висши 
верх хтори бул ровни. Душан Дрляча 
спомина же пантлїка доокола калапа 
була широка. На калапу заручени ле-
ґинь квачел покрейтку — букет штуч-
ного квеца зоз рижнофарбовима по-
замантерийскима пантлїками. Леґинє, 
иншак, калап ношели дакус заруцени 
на глави. Жимска шапка була друге 
значне закрице за главу хторе ше за-
тримало при хлопскей популациї у 
Войводини, алє и околних реґийох, 
до глїбоко у 20. вику. Шапки направе-
ни зоз чарней овчей або баранчецо-
вей бундички и вец знука були били, а 
могли буц и зоз заячей бундички. Ко-
пастей су форми, а ноша ше зоз оба-
члївим верхом або углїбеньом, так же 
ше верх жимскей шапки уцискал до 
єй нукашньосци. 

Обуй 
Хлопи ношели рижни файти обуї: чиж-
ми, папучи, бочкори и ципели. Медзи 
найсвяточнєйшима були чарни чиж-
ми зоз високу сару, а барз часто но-
шени скоряни або блишово папучи. 
Вони обувани на босу ногу, у роботи, 
а за святочни нагоди обували и бото-
ши. Хлопи ношели штрикани ботоши 
з билей або частейше зоз чарней вол-
ни. Конци ногавкох од панталонох ше 
дзекеди уцаговали до нїх, а окреме 
кед на ногох ношени папучи. 
Виривок зоз кнїжки Катарини Ради-
савлєвич «Народне облєчиво бачван-
ско- сримских Руснацох»

(За Нову думку порихтал  
Звонко Костелник)

ХЛОПСКЕ НАРОДНЕ ОБЛЄЧИВО 
БАЧВАНСКО- СРИМСКИХ РУСНАЦОХ

XX RUSINSKE NARODNE NOŠNJE - РУСКЕ НАРОДНЕ ОБЛЄЧИВО

Отримани и штварти модул едукациї 
„Моцнєнє капацитетох наставнїкох, 
виховательох и фахових сотрудїкох 
за роботу у мултикултурних заєдн-
їцох“. Тот остатнї модул реализовани 
през три днї у Мариї Бистрици. По уж 
познатей динамики, преплєтали ше 
преподаваня и роботнї. Предходзаци 
три модули досц були орєнтовани на 
особни розвиток, а тот модул бул уна-
прямени на розвой и напредованє у 
професионалней обласци.
Преподаваче були висши совитнїки 
зоз Аґенциї за одхов и образованє и 
то з обласци педаґоґиї, горватского и 
анґлийского язика, класней настави, 
биолоґиї и информатики. Бешедую-
ци и о пременкох котри ше случую 

у образованю, преподаваня започа-
ли о „Курикулуму як процесу ученя“ 
и о значносци резултатох ученя як 
виходзиску за добре виплановану 
наставу. Вименєли зме и искуства о 
рижних културох школох и чули цо 
найважнєйше же би школа була дї-
лотворна и же би була як єдна орґа-
низация дзе шицки од шицких уча и 
дзе школяр виходзи задовольни зоз 
класи. Здогадуюци ше прешлих часох, 
тераз шведочиме же нам у учальньох 
кнїжка вецей нє єдина, алє маме риж-
ни наставни материяли за ученє и 
поучованє. На тоту тему отримани ро-
ботнї о „Сучасних стратеґийох ученя и 
поучованя“. Мали зме и нагоду вецей 
чуц о Европских програмох и фондох 
котри виплановани од 2014. по 2020. 
рок. У рамикох того отримана ро-
ботня о писаню цильох за европски 
проєкти. За любительох природи, За-
ґорє наисце може здабац на желєну 
сказку. Чкода би була кед бизме нє ви-
хасновали нагоду 
и нє превезли ше 
по брещковитим 
краю тей красней 
жеми Горватскей. 
После препода-
ваньох и робот-
ньох єден дзень 
зме нащивели 
Шпанцирфест у 
„городу ангелох“ 
– Вараждину. У 
цеку була и ви-
става под назву 

„Бертухово сликовне царство“ у Шко-
лским музею у Загребе. Вихаснована 
и тота нагода та зме у врацаню дому 
нащивели музей и видзели виставу. 
Гваря же шицко цо красне кратко 
тирва – жива правда – а з тим вецей 
кед ше скапча приємне и хаснови-
те! Гоч тоти штири модули отримани 
на штири раз, шицки ше зложели же 
барз швидко прешло тото ученє и 
друженє. Нови идеї и знаня кажде 
однєсло дому, а покля ше тота школа 
нє отвори, кажде може даєдну идею 
пробовац применїц у пракси.  

Мануела Дудаш

ОСТАТНЇ МОДУЛ ЕДУКАЦИЇ У РАМИКОХ 
ПРОЄКТУ СНОВАНЯ ИНТЕРКУЛТУРНЕЙ 

ШКОЛИ „ДУНАЙ“ У ВУКОВАРЕ

Учашнїки едукациї

Музей ангелох у Вараждину

Ангелиняк у Вараждину

Школски музей

Кед сом бул мали, часто сом знал слухац 
старших як приповедаю о «обавезох» 
хтори пред нїх покладала теди ново-
настала социялистична держава и як ше 
людзе тому теди одуперали. 
Такой, там якошик после Другей швето-
вей войни, вжиме пред Крачуном, пре-
ширел ше по валалє глас же до валалу 
пришла народна власц зберац обовязку 
у викармених шудовох.
Єден ґазда мал лєм єдного шудова хто-
рого рихтал заклац за Крачун. Жаль му го 
було дац им тераз такого викарменого и 
порихтаного за забивачку, та у тей хвиль-
ки, нє знаюци цо поробиц, вошол до кар-
мика зоз ножом у руки и нагло го штух-
нул до шудова. Шудовче ше у тей хвильки 
так злєкло же цо го то тераз знашло, же 
мирно стало у кармику док ше му крев 
по кармику розлївала. Кед конєчно спад-
ло на жем, ґазда швидко пошол принєсц 
зольнїцу слами, зоз хтору прекрил шу-
дова и виходзаци зоз кармика зохабел 
дзверка од кармика ширцом отворени, 
же би ше тоти цо ходза од хижи до хижи 
зазберовац шудови ошведочели же тот 
кармик насправди празни.
Кед тоти цо по валалє ходзели зберац 
обовязку конєчно пришли и до того 
обисца, прешли го и зоз валалу пошли. 
Ґазда мал бриґу же як тераз ошуриц и 
розобрац шудова пре допитого сушеда 
хтори знал часто, а нєнаявено до обисца 
приходзиц. 
Як ше тераз од нього такого допитого 
голєм на даскельо годзини осиґурац же 
би тераз вон нєнаявено нє вошол до оби-
сца и дакому о тим даґдзе у валалє тото 
нє вибуґновал? Понеже ше зберанє обо-
вязки збуло даскельо днї пред Крачуном, 
то добре пришло ґаздови обисца же би 
здумал на яки ше способ ошлєбодзиц до-
питого сушеда на даскельо годзини.
Кед сушед предвечаром пришол до ґаз-
дового обисца, ґазда му предложел чи 
би, понеже ше приблїжує Крачун, а його 
як уж старшого чловека боля ноги, на-
ютре додня рано могли вон и ґаздов 
син пойсц до лєса по кризбан, як цо то 
прешлих рокох ишли вони двоме. Сушед 
за себе у тим видзел чесц зоз собу водзиц 
младого сушеда до лєса одрубац древо 
за Крачун, та на то дзечнє пристал. Такой 
ше позберал дому же би за дня наоштрел 
шекеру и пилку хтору надумал зоз собу 
рано вжац до лєса.
Ґазда обисца ше цешел у тим же сушеда 
на таке дацо так лєгко нагварел. Тераз 
лєм на тото требало порихтац и власного 
сина. Иншак би синови, кед би го дакадзи 
по роботи посилал, гуторел же єдна нога 
там, а друга назад. Тераз му наказал же би 
зоз сушедом до лєса ишол помали, з ноги 
на ногу, а кед же би го сушед можебуц 
попонагльовал, най му пове же уж барз 

вистал и же го боля ноги, та же нє може 
понагляц.
Син оца добре похопел, та ше драгом и 
розцаговал кельо ґод лєм могол. У лєше 
вибрали древка, одпилєли их и поочис-
цали их од нєпотребних споднїх сухих 
конарох. Кед требало рушиц дому хлапец 
обачел на другим боку лєса як себе там 
хтошка припалює циґаретлу, та гварел 
сушедови же най попатри у тим напряме. 
Кед сушед там тото видзел престрашел 
ше, думаюци же то там лєсар и же их вон 
тераз влапи и покаре за тото цо поробе-
ли и такой почал так сцекац же лєм. Хла-
пец ше здогаднул оцових словох же тре-
ба исц з ноги на ногу, та почал плакац и 
кричац за сушедом же го барз боля ноги 
та же вон нє може бегац. Сушед, гоч як ше 
бал од лєсара, заш лєм мушел причекац 
«вистатого» сушедового сина и потим зоз 
нїм помали през хотар по дом исц.
Кед сцигли дому хлапцов оцец их задо-
вольни дочекал и похвалєл их же яки 
барз красни ядловец принєсли. Хлапец 
бул задовольни же бул од оца похвалєни, 
а оцови анї нє було тельо до того ядлов-
ца, кельо бул щешлїви же ше на даскельо 
годзини ментовал  допитого сушеда и у 
тим чаше у обисцу поробел тото о чим 
сушед нїяким концом нє шмел знац.

Дакеди було…
Єдного пополадня ґазда єдного обисца 
попрагал коня и на кочу ше зоз своїм си-
ном одвезол до хотара ґу лєсу.
Приповеда ше же дакеди шицка жем була 
оброснута як лєс. Людзе тот лєс керчели 
и там дзе викерчели, там себе стваряли 
орачу жем. На тей жеми шали цо требало, 
а и салаши себе там будовали.
Понеже тота нова народна власц, цо по-
сле войни настала, национализовала 
вельо жеми и шицки лєси, нє шмело ше 
тераз до лєса шлєбодно исц по древо.
Заш лєм, як знали вельо раз людзе по-
весц, же там иду зоз Божу помоцу, заш 
лєм ишли брац древа у прешвеченю же 
их там нїхто нє увидзи бо лєсар сам нє 
може очувац таки вельки лєс. Знали ча-
сто повесц же лєс нє чува лєсар, алє го 
чува страх, а ми страху нє маме, та прето 
до лєса шлєбодно рубац древа и идземе.
Так и тоти двоме пошли до лєса, звалєли 
даскельо ценки, прости и длугоки древа. 
Потим их порезали на таку длужину яки 
им бул длугоки коч. Наскладали их вец 
до драбин до коча и рушели през хотар 
спрам дому.
Понеже теди на каждим полю дзе пред 
тим була кукурица, тераз стали снопи ку-
куричанки, вони зашли на свойо польо, 
та на коч на древо накладли снопи куку-
ричанки же би ше древо у кочу нє видзе-
ло. Таки опаковани помали рушели дому 
и провадзаци же чи их можебуц дахто нє 

провадзи, же би их наостатку дахто зрад-
зел за тото дзе були и цо там робели. 
Кед сцигли пред свойо обисце оцец за-
становел коч. Кед син почал сходзиц зоз 
коча же би отворел капуру, капура ше 
почала сама отверац. Кед дакус лєпше 
попатрели, капуру им отворел жец. Вон 
им у тей хвильки бул найменєй потреб-
ни, прето же швекор знал же яки му жец 
и же би вон тоту тайну у карчми виволал 
першому хто би му там заплацел погарик 
палєнки. Кед угнали коч до двора и жец 
ше понукнул помогнуц им зруцац куку-
ричанку зоз коча, швекор почал йойчац 
же яки су обидвоме барз вистати и глад-
ни, та же муша чим випрагню конї перше 
пойсц нука єсц и одпочинуц ше. 
Так и було, випрагали конї и уведли их до 
хлїва. Вошли потим нука вечерац, а поне-
же ше по вечери жец дому нє виберал, 
мушели зоз нїм у цмоти шедзиц.
Кед ше добре змеркло и жеца конєч-
но випровадзели, и ошведочели ше же 
справди пошол, замкли капурку. Тераз 
оцец гвари синови «Сину мой, тераз тото 
древо цо маме у кочу до рана мушиме 
поскривац, бо жец тераз кед пойдзе до 
карчми хто зна цо там наприповеда».
Син ше оцови зачудовано опитал же дзе 
и як вон до рана дума у обисцу скриц тот 
коч древа. Оцец пошол ґу прощу цо опас-
овало їх двор и заграду, и почал од дроту 
одшивац здирвени слупи и вицаговац их 
зоз жеми. Синови наказал же би з ашо-
вом преширйовал уж постояци дзири и 
до нїх кладол слупи зоз коча. Кед тото так 
задумане поробели, над раном пошли 
спац.
Док син рано ище сладко спал, а оцец 
лєм цо станул накармиц конї, до капурки 
хтошка почал барз лопоциц.
Кед ґазда одомкнул и отворел капурку, 
пред капурку стали двоме народни ми-
лиционере зоз налогом за претрсанє 
хижи, бо же у тей хижи єст поскривано 
оружия, а окреме пиштолї.
Ґазда зачудовани пре пиштолї, а знаюци 
же тото направел його жец пре заплаце-
ни даєден погарик палєнки хтори му ве-
чар у карчми дахто заплацел, пущел ми-
лиционерох до двора, до хижи и до хлїва. 
Кед милиционере вишли зоз хлїва, єден 
вжал видли, а други ашов и пошли джо-
бац до гною и там глєдац пиштоль.
Потим походзели по цалим дворе, та и 
коло нових вноци закопаних слупох, як и 
коло старих повиважованих, поруцаних 
на громади, та понеже нїґдзе глєдани пи-
штоль нє пренашли, поганьбени пошли 
там одкаль и пришли.
Швекор после тей подїї ище лєпше знал 
же якого жеца ма и же убудуце муши ище 
баржей мерковац же цо и як роби и бе-
шедує, и як ше пред нїм муши справовац.

Желько Гаргаї, Петровци

ДАКЕДИ БУЛО…

У орґанизациї КУД-а Руснацох Осиєк, 
12. октобра того року, у просторийох 
Дружтва отримани Мемориялни тур-
нир у столним тенису «Владимир Тим-
ко». Турнир интерного характеру, як 
здогадованє на Владимра Тимка, по-
кoйного члена и снователя Дружтва, 
котри нєсподзивано умар 2008. року. 
Бавело дзешец бавячох: Ян Мишир, 
Томислав Мишир, Зденко Сивч, Мир-
ко Рибич, Татяна и Гелена Тимко (дзив-
ки покойного Владимира), Владимир 
Еделински, Ромко Гарґай, Мирослав 
Дїтко и Агнетка Балатинац. Перше 
место освоєл Владимир Еделински, 
друге Томислав Мишир, а треци бул 
Мирослав Дїтко. Судзел наш позна-
ти столнотенисерски фаховец Яким 
Голик. Дружтво пририхтало скромни 
награди побиднїком котри уручела 
Славица Тимко, ґдовица покойного 
Владимира.
Того року после длугокого часу на 
турнире ше зявел и млади бавяч, ко-
трого шицки барз крашнє прилапели 

и зрадовали ше же конєчно и до на-
шого Дружтва пришло дзецко. Бул то 
Ян Мишир, унук Томислава Мишира, 
нашого длугорочного активного чле-
на. 
По законченим змаганю, присутни 
бавяче и навияче, иншак шицки чле-
ни КУД-а Руснацох Осиєк, погосцели 
ше з традицийну пасулю котру за тот 
Турнир уж роками вари Обер Ланч 
Бар, односно Зденко и Манда Сивчо-
во. Агнетка Балатинац

Можебуц и ви маце даґдзе у орманє 
у даякей шкатули стару чарно-билу 
фамeлийну фотоґрафию, або их вецей, 
хтори з часу на час вибераце и кладзе-
це на шветло дня, та ше так здогадуєце 
милих людзох, хтори можебуц вецей 
анї нє зоз вами. То найчастейше фото-
ґрафиї хтори настали пре одредзену 
причину бо ше дакеди нє фотоґрафо-
вало на каждим крочаю як нєшка. За 
фамелийну фотоґрафию ше на окрем-
ни способ требало поприберац до 
найновших шматох, крашнє поставац 
або пошедац. Шицко коло фотоґрафо-
ваня мало свой шлїд на хтори найбар-
жей мерковал сам фотоґраф (сликер). 
Кед же маце стари фотоґрафиї вец би 
их требало зачувац од препаданя, а 
найлєпше их зачуваце кед их будзе-
це чувац у шкатулох од пластичного 
або паперового материялу хтори у 
себе нє ма сумпору, квашнїни и пе-
роксиду. Най стоя на сухим месце на 
температури од 8 по 12°Ц. Влажни ме-
ста як цо пиньвици, пойди лєбо ґара-
жи нє добри места за чуванє. Тиж так 
рижни ґумки, капчи и подобне можу 
очкодовац фотоґрафию. Нє купуйце 
тунї фотоалбуми у супермаркетох, алє 
дайце дакус вецей пенєжу и купце 

прави квалитетни албум. И у тим як 
и у велїх других ставрох вредзи гевта 
стара присловка “кельо пенєжу, тельо 
и музики”. Нїяк и нїґда фотоґрафию нє 
кладзце до албумох хтори фотоґра-
фию прекривю зоз лїпкацим боком. 
За тото число Новей думки достали 
зме єдну фамелийну фотоґрафию од 
Олени Поштич, народзеней Папуґа 
зоз Вуковару. Фотоґрафия настала у 
Петровцох 1954. року у обисце Па-
пуґових у Вуковарскей улїчки. Олени 
фотоґрафия барз мила гоч єй анї нєт 
на нєй (у тот час ше ище нє народзе-
ла), бо ю здогадує на єй дзецинство. 
Здогада ю на милих людзох, на двор, 
на тернац, на ролькани мури...
На фотоґрафиї ше находза: стоя - Еу-
ґен, Ана и Данил Папуґа, Ирина и 

Дюра Дудаш; шедза – Дюра Папуґа, 
Йоаким Дудаш, Ана Папуґа и трима у 
рукох Ану Дудаш.
Цикаве повесц же на фотоґрафиї фа-
мелия Дюри и Ани Папуґових, синове 
Еуґен и Данил, и дзивка Ирина. У тот 
час кед фотоґрафия настала Еуґен 
(Йовґен) бул оженєти зоз Ану (Ганчу) 
народзену Орос зоз Миклошевцох 
и праве їх найстарша дзивка Олена 
власнїца тей фотоґрафиї. Данил у тот 
час ище нє оженєти. Ирина, їх дзивка, 
одана за Петровчаня Дюру Дудаша – 
Семанового и дзеци на фотоґрафиї їх, 
Йоаким хтори познєйше постава па-
ноцец и дзивка Ана. 
У прешлих часох було вецей случаї 
же ше у єденей фамелиї исте мено 
повторйовало у вецей ґенерацийох, 
та так вец мушели настац назвиска 
же би ше знало хто, хто. Таки приклад 
маме и у фамелиї Папуґових. На фото-
ґрафиї маме три Ани. Ана – мац, Ана 
– нєвеста, Ана унука, а Олена нам тол-
кує же и Дюрова мац, або дзецох зоз 
фотоґрафиї прамбаба, була тиж Ана. У 
таких нагододох Ану ше волало Ганча 
або Ганя, а дзекеди доставали и инша-
ки назвиска же би ше знало о хторей 
ше особи роби. Любица Гаргай

СТАРИ ФОТОҐРАФИЇ

МЕМОРИЯЛНИ ТУРНИР У СТОЛНИМ 
ТЕНИСУ «ВЛАДИМИР ТИМКО»

З лїва на право: Мирослав Дїтко 
(3. место), Владимир Еделински 
(1. место) и Томислав Мишир (2. 
место)

Навияче и бавяче

Sastavnice ljubavi
Robert Sternberg predložio je model ljubavi u 
kojem se ona sastoji od tri temeljne sastavnice 
koje čine trokut: strast, intimnost i odanost. 
Strast je nagon koji proizvodi tjelesnu 
privlačnost, sviđanje i seksualne odnose, 
intimnost je uspostavljanje prisnih i osjećajno 
povezanih odnosa među partnerima, a 
odanost ili privrženost je odluka da se nastave 
ili održavaju intimni odnosi. Razlike u vrstama 
ljubavi određuju različiti odnosi među tim 
sastavnicama (njihove kombinacije) i njihova 
zastupljenost u odnosu. Ako je u odnosu 
prisutna samo strast, takva je ljubav slijepa, 
prisutno je veliko uzbuđenje, a osoba je 
zapravo zaljubljena u idealnu sliku partnera. 
Prisustvo samo intimnosti u odnosu javlja 
se među osobama koje su prijatelji, a ako 
je u odnosu prisutna samo odanost, takva 
je ljubav prazna. Takva ljubav je tipična za 
partnere koji su dugo zajedno, ali u njihovom 
odnosu nema više ni strasti ni intimnosti. Ako 
je među partnerima prisutna strast i intimnost, 
govorimo o romantičnoj ljubavi, ako postoji 
odanost i intimnost takva je ljubav prijateljska 
(nalazi se među partnerima koji su dugo u 
vezi). Kombinacija strasti i odanosti predstavlja 
zaluđenost – partneri se ludo zaljube i brzo 
vjenčaju, no ne poznaju se dovoljno i među 
njima nema intimnosti. Ako su u nekom odnosu 
zastupljeni i strast i odanost i intimnost takvu 
je ljubav Sternberg nazvao pravom ljubavi. 
Ovakvoj ljubavi svi teže, no teško je ostvariva.
John Lee je na temelju proučavanja bogate 
povijesne i književne građe podrobno opisao 
različite načine voljenja koje je nazvao eros, 
storge, ludus, manija, pragma i agape. U nastavku 
će ti stilovi biti opisani, a na kraju možete ispuniti i 
test koji će otkriti vaš stil voljenja.
Eros 
Prema starogrčkoj mitologiji, kad strelica 
pogodi neku osobu, ona se zaljubi čim ugleda 

potencijalnog partnera. Eros označava ljubav 
na prvi pogled. Zaljubljenika najčešće privlači 
partnerova ljepota i ostale privlačne tjelesne 
osobine. Stoga ga i sama pomisao na partnera 
uzbuđuje. Oni su oduševljeni partnerom kojeg 
žele što prije i što intimnije upoznati. Strastveni 
su, žele odnos koji je isključiv, no nisu posesivni. 
Najvažniji životni cilj im je ostvariti zajednički 
život s partnerom.
Storge
Način voljenja nazvan prema starogrčkom 
izrazu koji označava polagan i postupan razvoj 
ljubavi. Pojedinci se dugo znaju, najprije 
su prijatelji, a zatim se ti odnosi postupno 
mijenjaju u ljubavni, odnosno partnerski 
(ova je ljubav slična prijateljskoj opisanoj 
u prethodnom tekstu). Osobe koje vole na 
ovakav način mirnije su i opuštenije, manje 
izražavaju osjećaje, i manje se pogledavaju i 
dodiruju nego osobe koje vole na eros način. 
Nisu sklone izražavati osjećaje, međusobno 
radije razgovaraju o zajedničkim interesima 
i ciljevima. Odnosi među partnerima su 
dugotrajni i često dovode do braka.
Ludus
Ovaj je način voljenja nazvan prema latinskom 
izrazu za igru ili zabavu. Osobe sklone ludusu 
ne uzimaju ljubav za ozbiljno, vode ljubav 
bez obveze prema partneru i to ne kriju. 
Oni nisu zainteresirani za trajnije odnose, 
promiskuitetni su i nisu posebno ljubomorni 
jer smatraju da je svijet pun potencijalnih 
novih partnera. U veze ulaze lako i lako ih 
prekidaju, a izražavanje emocija smatraju 
suvišnim te ih nastoje kontrolirati, jer za njih 
one predstavljaju prepreku u odnosu. Ovaj stil 
voljenja karakterizira Barneya u seriji „Kako sam 
upoznao vašu majku“.
Manija
Naziv za ovaj način voljenja potječe od 
starogrčkog theia mania, što znači „ludost 
poslana od bogova“. Ono što karakterizira 

pojedince koji vole na ovaj način je intenzitet 
emocija – oni vole intenzivno, a istovremeno 
se intenzivno brinu i strahuju od gubitka 
ljubavi. Vrlo su ljubomorni, posesivni i stalno 
traže potvrdu da su voljeni. Istodobno su 
suzdržani u izražavanju ljubavi i uvijek čekaju 
da partner prvi izrazi osjećaje. Imaju nisko 
samopoštovanje, nezadovoljni su svojim 
životom, neprestano traže pažnju. Ovaj 
način voljenja uobičajen je kod mladih bez 
iskustva. 
Pragma
Pojedinci za koje je tipičan ovaj stil voljenja su 
praktični, svjesno traže partnera koji ima slične 
stavove, uvjerenja i životne ciljeve kao i oni. Oni 
najprije odluče što žele, koje su im partnerove 
osobine zanimljive i poželjne, a zatim se upuste 
u potragu za osobom koja ih posjeduje. Ne 
vole pretjerano pokazivanje ljubavi i nježnosti, 
važno im je seksualno slaganje s partnerom, 
ali to je za njih prvenstveno pitanje vještine. 
Žele vezu koja će funkcionirati i zadovoljavati 
njihove potrebe.
Agape
Ovaj način voljenja potječe iz kršćanstva. 
Očituje se u nesebičnom pomaganju i ljubavi 
prema bližnjemu, i ne se očekuje da će ljubav 
biti uzvraćena. Vrlo je rijedak u zapadnoj 
civilizaciji, u kojoj se potiče individualizam i 
egoizam. Pojavljuje se u pojedinaca kojima je 
posao pomagati drugima.
A na koji način vi volite? Riješite sljedeći test i 
otkrijte svoj stil!
Pročitajte sljedeće izjave, razmislite i za svaku 
ocijenite koliko se odnosi na vas, ocjenama od 
1 do 5 (1 – izrazito se ne slažem, 2 – ne slažem 
se, 3 – niti se slažem, niti ne slažem, 4 – slažem 
se, 5 – izrazito se slažem). Zbrojite bodove 
koje ste postigli u svakoj kategoriji da biste 
dobili rezultat. Kategorija u kojoj imate najviše 
bodova označava vaš stil voljenja.

Helena Timko, mag. psych.

NAČINI VOLJENJA – KOJI JE VAŠ?

Ludus 1 2 3 4 5
Ako vidim da će mi se veza uskoro raspasti, volim biti onaj koji će ju prekinuti.
Ne osjećam se ugodno ako se netko preduboko zaljubi u mene i počinje se sve više vezati.
Sviđa mi se zamisao istodobnog poigravanja s nekoliko partnera/ica.
Eros
Kad se dvoje ljudi zaljubi jedno u drugo, privučeni su poput magneta.
Volim gledati, dirati i slušati osobu koju volim što je više moguće.
Kad je riječ o vezama, smatram privlačnim određeni tip osobe, a moj/a partner/ica odgovara tom idealu.
Manija
Ako i na sekundu pomislim da bi moj/a partner/ica mogao/la biti s nekim drugim, počne me boljeti želudac.
Ljubav je toliko snažna sila da joj se nemoguće oduprijeti, čak i ako je druga osoba u braku.
Kad se moj/a partner/ica i ja svađamo, toliko se uznemirim da se osjećam loše i ne mogu spavati.
Pragma
Ako ne mogu imati osobu koju želim, naći ću nekog drugog.
Biti zaljubljen nije mi najvažnije u životu.
Jedan od čimbenika koji mogu utjecati na moj izbor partnera jest i hoće li mi on/ona pomoći u razvoju karijere.
Storge
Ne osjećam pretjeranu potrebu da dodirujem i ljubim onoga koga volim.
Ljubav nije misteriozan doživljaj, nego osobit oblik pažnje i prijateljstva.
Cijenim ljubavne veze koje su proizašle iz čvrstog prijateljstva.

Учитель Дюра Лїкар такой после 
законченей Учительскай школи по-
чал робиц у Основней школи у ро-
димих Миклошевцох дзе препро-
вадзел цали роботни вик

З нагоди 75. родзеного дня и 60 роки 
активносци у явним живоце Микло-
шевцох, нащивели зме учителя Дюру 
Лїкара, хтори нам познати нє лєм по 
тим же цали свой роботни вик пре-
провадзел у родимим валалє, алє и 
по успихох на спортским и културним 
полю. На самим початку нас интере-
совало чи ше наш собешеднїк здога-
дує часох безбрижного дзецинства, 
младосци и вообще живота у валалє, 
як младих, так и роботно способних и 
старших?
– После пребиваня Сримского фрон-
та и коло штири мешаци пребуваня у 
збегнїску у Бачинцох врацели зме ше 
дому. Я нє паметам як випатрали оби-
сца (мал сом лєм штири роки), алє по 
приповеданю старших, окреме баби 
Павлини, у валалє були поваляни лєм 
даскельо хижи, „бази” дзе були по-
скривани шмати и инше у векшини нє 
були отверани, так же гевто основне 
послужело за початок. Зрадовали зме 
ше єдни другим, сушедом, родзини, 
бо векшина Миклошевчаньох була у 
збегнїску у Руским Керестуре и Вепро-
вачу. Мойо родичи 1948. року збудо-
вали нову хижу, та зме ше преселєли 
на други конєц валала, а у истим чаше 
сом почал ходзиц до школи.
Жиц було чежко, окреме гевтим жи-
тельом хтори у своїм власнїцтве мали 
менши жемово поверхносци. Велї 
ґаздовства мали лєм по єдного коня, 
та же би ше жем цо лєпше обробело 
спраговали ше єдни з другима. Пома-
гали єдни другим, а окреме жителє 
дзечнє одходзели на мольби з нагоди 
будованя хижи, жац конопу, звожовац 
жито и инше. Без огляду же ше жителє 
стретали зоз велькима почежкосца-
ми, же було днї кед на столє нє було 
хлєба, же нє було обуї, шмати и друге, 
у валалє пановала радосц. Таке розпо-
ложенє ше окреме чувствовало през 
длугоки жимски вечари кед жени 
зоз хлопами, як и дзивки и леґинє, 
одходзели на прадки. Приповедало 
ше, франтовало, а озда нє прешол анї 
єден вечар без шпиванки. Ми дзеци 
тото худобство менєй чувствовали, 
алє паметам же зме, кед оцеплєло, 

бавиц ше и до школи одходзели боси 
у вилєзнутих, а часто и поплатаних 
кошулькох, панталонкох...
У новим штредку сом швидко нашол 
„вирних” пайташох – Звонка Костел-
никового и Владу Хомового. Складали 
зме ше гоч, наприклад, Звонко любел 
конї, Владо тиж так, а я кед старши на 
улїчки бегали за лабду, „вирних” сом 
зохабял и приключовал сом ше им, 
вше ми нашли места. И так то тирва-
ло штири роки, кед влєце 1952. року 
мой учитель Янко Костелник пришол 
до нас на розгварку зоз родичами. 
Гварел им же би була велька чкода 
кед нє предлужим школованє. Родичи 
послухали и я од єшенї истого року 
школованє предлужел у вуковарскей 
ґимназиї. Перши рок-два було почеж-
косци бо ше у валалє, а тиж и у школи, 
найвецей бешедовало по руски. У ґи-
мназиї наставни язик бул горватски. 
Под час школованя у Вуковаре пейц 
роки сом тренирал фодбал и бавел 
за юниорох ФК „Слоґа”, а вечерами 
ходзел до шаховского клубу дзе сом 
як 15-рочни посцигнул красни успих. 
На першенству Вуковара бул сом най-
лєпше пласовани як млади бавяч, та 
сом здобул другу катеґорию.
– Цо вплївовало на вибор Вашей 
професиї?
– У Вуковаре сом закончел штири 
класи нїзшей и два класи висшей ґи-
мназиї. Вец влєце 1958. року до ба-
чика Михала Оросового (брата баби 
Олґи Лїкаровей) пришол пайташ зоз 
Славонского Броду. Истого дня ме 

поволали до нїх на пораду. Пайташ 
бачика Михала по професиї бул про-
фесор, а робел у Учительскей школи. 
Паметам як нєшка. Кед ше ми питал чи 
мам дацо одредзене закончиц и кед 
сом гварел же нє, вон предложел же 
най напущим ґимназию и преселїм до 
Учительскей школи. Гварел ми же бу-
дзем уписани такой до трецей класи, 
так же нє будзем трациц анї єден рок. 
Одлука швидко принєшена и я ше од 
єшенї опредзелєл – вишколуєм ше за 
учителя.          
У новим штредку швидко сом ше зна-
шол. Попри ученя, друга моя прео-
купация бул фодбал, а тренитал сом 
у ФК „Раднички”. У школи шах бул по-
пуларни, а я релативно добри бавяч. 
Но мушим наглашиц же сом перши 
„крочаї” звладал и у столним тенису. У 
шицких трох спортох бул сом у репре-
зентациї школи кед зме ше змагали 
зоз другима штреднїма школами. Тиж 
так през рок зме пририхтовали риж-
ни пригодни представи, а я попри ин-
шого бул задлужени за водзенє пред-
стави, односно конферанси. Були зме 
збратимени зоз Учительскима школа-
ми у Биєлїни (БиГ) и Осиєку. През рок 
зме ше стретали вецей раз з нагоди 
орґанизованих спортских змаганьох 
и на заєднїцких културних програмох. 
Крашнє було, тоти часи нє мож забуц. 
Остали тирваци памятки и думам же 
то бул найкрасши период моєй мла-
досци. 
Най надпомнєм – ми були перша 
ґенерация Учительскей школи хто-
ра тирвала пейц роки и дипломски 
испит зме покладали по нових, повед 
бим, голєм за мнє, лєгчейших предпи-
саньох. Писали зме дипломску роботу 
на одредзену тему и мали зме писме-
ни и усмени испит зоз горватского 
язика. 
– Дзе сце шицко були заняти?
– Пред конєц штвартей класи под-
нєсол сом молбу за додзельованє 
стипендиї општини Ясеновац. На ри-
шенє сом нє чекал длуго и през цали 
школски 1960./61. рок доставал сом 
стипендию. Спрам контракту, бул 
сом длужен на їх подручу робиц єден 
школски рок. Штредком авґуста 1961. 
року явел сом ше одвитуюцей служби 
општини Ясеновац, нащивел Подруч-
ну школу дзе сом мал робиц и можем 
повесц же сом на перши погляд бул 
задовольни.

УЧИТЕЛЬСКЕ ПОВОЛАНЄ ЯК 
ГЛАВНА ПРИКМЕТА ЖИВОТА

XX IZ NAŠIH MJESTA - З НАШИХ МЕСТОХ

Дюро Лїкар у младих рокох



31ЧИСЛО 5/2016  НОВА ДУМКА

Медзитим, кед сом ше врацел дому 
чекала ме поволанка з молбу же бим 
ше явел до Комитету за дружтвени дїя-
лносци општини Вуковар. Началнїк ми 
предложел же бим остал у Миклошев-
цох, а же ше вони порадза зоз општи-
ну Ясеновац, односно же стипендию 
враца. Нє требало ме вельо нагваряц и 
уж 1. септембра 1961. року ступел сом 
на дружносц. Наша школа подпадала 
под Централну школу у Чаковцох. Як 
випатрали перши два мешаци можеце 
себе задумац, кед вам повем же у на-
шей школи було штири комбиновани 
оддзелєня (I-III, II-IV, V-VII и VI-VIII класа) 
у хторих наставу нащивйовали вецей 
як 100 школяре, а я сам, початнїк... На-
ставу сом орґанизовал на способ же 
висши класи предполадньом мали по 
3 годзини, а у пополадньовей змени 
нїзши класи по два годзини. 
– Чому сце пошвецели свой робот-
ни вик?
– Перших дньох та и мешацох нє мал 
сом часу роздумовац о даяких окрем-
них планох, алє кед ше зоз хорова-
ня врацела учителька Геленка Лен-
дєрова и кед до школи пришли робиц 
ище двоме учителє мойо обовязки ше 
у школи зменшали. Учителька водзе-
ла I-III класу, я II-IV, а у висших класох 
преподавал сом ище лєм нємецки 
язик. Учителє Никола Дасович и Дра-
ґиша Кривокуча преподавали лєм у 
висших класох. Вец сом шпиртаюци у 
архиви пренашол Школску памятнїцу 
у хторей, медзи иншим, були описа-
ни активносци и посцигнути успихи 
на културним полю. Руководителє 
лєбо ношителє тих активносцох були 
учителє хтори службовали у Микло-
шевцох скорей мнє. За учителя Якима 
Костелника сом у старих руских нови-

нох пречитал же бул прави народни 
учитель и инше. Праве тот податок 
мал вельки вплїв на мойо активносци 
у школи, а тиж и на дружтвеним планє 
у наступаюцим периодзе.
– У хторих сеґментох явного и 
дружтвеного живота Миклошев-
цох сце активно участвовали?
– Учитель Янко Костелник ме уж як 
петнацрочного положел до першей 
екипи фодбалского клуба. З роками 
ше здобувало потребне искуство, а 
можем повесц же сом бул виразно 
ґол–бавяч. За 15 роки сом одбавел 
коло 500 змаганя и посцигнул понад 
300 ґоли. Паралелно зоз спортом, ище 
як школяр штреднєй школи, 1958. 
року сом зоз колеґами на сцену по-
ставел театрални фалат „Спреводзко-

ше”, а 1961. „Покондирену тикву”. О 
даяким уметнїцким уровню чежко 
бешедовац. За мнє и шицких ґлумцох 
було найглавнєйше же зме нашмея-
ли вельке число патрачох и же ше о 
наших наступох бешедовало длугши 
час. Идуцого школского року зоз шко-
лярами осмей класи и младежу режи-
рал сом познату комедию „Зла жена”. 
Здобули зме потребни искуства, ґлум-
ци ше розбавели, та зме перше госцо-
вали у Петровцох, а потим у Руским 
Керестуре, Новим Орахове, Коцуре, 
Дюрдьове, Илоку и на концу у Бикичу.
Вироятнє интересантне повесц же 
зме до Петровцох путовали на кочу, а 
индзей на гайзибану. Вшадзи зме були 
крашнє дочекани, а млади ґлумци ше 
окреме цешели бо нашо путешествиє 
провадзело и „Руске слово”. 
После того ушлїдзела скоро дворочна 
павза, бо сом бул на служеню воєно-
го рока. Кед сом ше врацел у валалє 
робела учителька Мария Папуґова, а 
нєодлуга и моя супруга Ксения. Три 
учительски „сили” (як то знали повесц 
старши) вельо значели за наш валал и 
пестованє власней култури вообще. 
З боку валалских власцох мали зме 
полну потримовку. По конєц осемдзе-
шатих рокох зоз старшима у рамикох 
КУД „Яким Ґовля” и зоз школярами на 
сцену зме поставели коло 30 театрал-
ни фалати. Я режирал, а учительки 
ше старали за сцену и костими. Най 
повем и тото же сом од 1972. року у 
шицких осем класох водзел наставу 
мацеринского язика.

*Предлужи ше(
Вера Павлович

Фолклорна секция на початку седемдзешатих рокох хтору водзел Дюра Лїкар

Учитель Дюро Лїкар зоз своїма школярами 1961. року



32 НОВА ДУМКА  ЧИСЛО 5/2016

Продукователь Владо Д. Сабадош з 
тогорочнима урожаями житаркох 
и олєяркох задовольни 

Концом октобра мешаца нащивели 
зме обисце Влади Д. Сабадоша праве 
кед млєл кукурицу и рихтал покарму 
за швинї. Нє карми вельо, лєм за себе 
и даскельо фалати за предац, а чом нє 
вецей – одвит єдноставни – нєт кому 
предац. 
Кед ми то Владо гуторел пришли ми 
на розум осемдзешати роки. Чекал 
сом же би понамирял, а з оглядом 
же жиєме у сушедстве Владу добре 
познам. Супруга Андєлка и вон були 
пред войну заняти у Комбинату ґуми 
и обуї у Борове. После роботного часу 
засцигнул поробиц на полю, а у кар-
микох ше нашло вецей фалати швинї 
як тераз. И док я так, поведол бим, 
врацал филм, Владо понамирял, вош-
ли зме до хижи и як то уж звичайно, 
опитал сом ше му же як чечу єшень-
ски роботи на полю, на його поверх-
носцох, а тиж и на поверхносцох дру-
гих продуковательох.
– Без огляду же того року було вельо 
дижджу з роботу нє пожнїм. Слунеч-
нїк, сою и жито сом витлачел, а як 
видзице и ламачка ше приблїжує ґу 
концу. Поверхносци за шатву жита ми 
порихтани и лєм чекам дзень–два же 
би ше жем дакус пресушела. Шатва 
будзе швидко закончена – гвари Вла-
до.
– Слухам бешеду по валалє же того-
рочни урожаї житаркох и олєяркох 
були барз добри, скоро и рекордни. 
Обрабяш коло 80 гольти. Як було на 
твоїх поверхносцох?

– У своєй власносци мам 25 гольти, а 
гевти други робим под аренду. Без ог-
ляду же поверхносци розличней ква-
литети, применюєм полни аґротехн-
їцки мири и урожаї вшадзи подобни. 
Так жита „начурело” коло 45 метери 
по гольту, сої 20 метери, слунечнїку 
коло 22 метери. То барз добре, алє зоз 
откупну цену жита и сої анї єден про-
дукователь нє задовольни. Укладаня 
вельки, а заробок мали. Зоз слунеч-
нїком було добре. Кукурица тиж барз 
добре зродзела, коло 70 метери сухо-
го зарна по єдним гольту. Медзитим, 
єст продуковательох хтори „шпарали” 
зоз укладаньом, та им урожаї и пре-
половени.  
– У валалє нєт вельо продуковате-
льох. Векша часц то старши особи, 

дзепоєдни млади пошли робиц до 
иножемства, як же ше засцигнє обро-
биц таки вельки поверхносци? 
– У валалє єст барз мале число младих 
парастох. И я уж спадам ґу тим стар-
шим, бо мам 60 роки. А тото же як ше 
засцигнє таки вельки поверхносци 
обробиц нїяки нє проблем. Кажди з 
нас ма вельки и моцни трактори и 
скоро шицки потребни приключни 
машини. Вшелїяк же би ше нє мог-
ло поробиц з малима тракторами, 
ферґусонами, алє вони добре приду, 
кед ше розруцує гной, кед ше пирска 
процив чкодлївцох и хоротох. Мам и 
комбайну, та шицки урожаї „познїмам” 
сам.
– Паметам же скорей нашо парасти, 
так повесц, шицку кукурицу ламали 
и змесцовали до чардакох, на шопи. 
През дзень ше ламало, а вечар зруцо-
вало. Цо же ше тераз роби зоз куку-
рицу, хтора забера найвекши поверх-
носци?
– Нєшка ше кукурицу лупа такой на 
полю и предава. Ламеме лєм тельо 
кельо треба за покарму швиньом и 
живини. Скорей ше скоро шицку ку-
курицу прекармело, статку було на-
досц (швинї, буячки и крави), та зме 
тоту прекармену кукурицу предали 
по вельо висшей цени. Розуми ше, за-
робок бул векши.
– Яки ци плани за далєй?
– Нє думам нїч меняц лєбо укладац до 
сучаснєйших машинох. Готови пенє-
жи нєт, а дзвигац кредит у тих рокох 
думам же би нє було добре. Кед ше 
даєдна машина погуби пооправям и 
так з рока на рок.
– На початку гуторене же того року 
було вельо дижджу. Чи вам парастом 
нє завадзало у роботи?
– Завадзало ище як, окреме тераз вє-
шенї. Кукурицу даяк олупаме и вила-
меме, алє ниа, уж єденасти мешац, а 
жем влажна и нє мож ю порихтац за 
шатву жита. Кельо будзем шац тей 
єшенї нє можем повесц. Шицко зави-
ши од хвилї.
Ту зме ше зоз нашим собешеднїком 
мушели розисц, бо трактор и прикочи 
чекаю за лупанє. Зажадали зме му же 
би кукурици „начурело” цо вецей, най 
би прикочи були полни и на концу, 
най би красна хвиля потирвала голєм 
два тижнї. За глїбоке єшеньске оранє 
єст часу. Дю. Лїкар

ЄШЕНЬСКИ РОБОТИ У МИКЛОШЕВСКИМ ХОТАРЕ

БУЛО ВЕЛЬО ДИЖДЖУ

XX POLJOPRIVREDA - ПОЛЬОДЇЛСТВО

Владо Д. Сабадош, перши з лїва

Манифестациї! Способ указованя 
народних звичайох, писньох, тан-
цох, кнїжовних дїлох припаднїкох 
як векшинского народу, та так и 
припаднїкох меншинских народох 
у держави. На таких сходох може 
ше видзиц шицка краса обичайох и 
народного облєчива дружтва котре 
представя одредзену националну 
меншину, та ше у шицким тим на-
ходзиме и ми Руснаци. Окремна 
заєднїца, гарсточка без держави 
матки котра ше о нас будзе старац, 
препущени сами себе, як себе по-
сцелїме, так будземе спац.

По тераз у остатнїх двасто рокох 
нашо предки любоморно чували 
свою рускосц гоч коло нїх преходзе-
ли велї системи, держави и їх поряд-
ки. Бул Руснак и слуга и худобни, по-
силани до рижних войскох рижних 
владарох, гнобени и хвалєни кеди як 
кому требал, алє у тим шицким зачу-
вал себе и свой национални иденти-
тет, свою рускосц, язик, звичаї, виру, 
писню, танєц, насампредз у фамелиї, 
а вец и орґанизовано у културних 
дружтвох. Участвуюци на велїх мани-
фестацийох дома и у иножемстве Ру-
снаци, так повесц, нєпреривно пред 
шицкима народами указую шицко 
гевто цо нас твори як Руснацох и цо 
нашо предки принєсли приходзаци 
на тоти простори, як и цо витворе-
ли през тоти двасто роки и придали 
нам на чуванє и пестованє, же бизме 
шицок тот народни скарб придали 
будуцим поколєньом. 

Пред даякима сто роками предняки, 
на чолє зоз учителями и паноцами, 
зачали з орґанизованим способом 
роботи у очуваню шицкого скарбу 
котри жил у народзе, з цильом фор-
мованя културних дружтвох, читаль-
ньох и подобного у шицких местох 
дзе жию Руснаци, на чолє зоз про-
свиту котра мала свойо конари и на 
тод способ дац випатрунок рускому 
културному єству. През тоти сто роки 
способ формованя дружтвох ше роз-
ликовал, дружтва нє мали вше помоц 
од держави, а поготов нє финансийну, 
вельо раз робота завишела од енту-
зиязму поєдинцох, условия за роботу 
нє були лєгки, просторийох за роботу 
тиж так нє було. Алє дружтва заш лєм 
робели, млади ше сходзели, танцова-
ло ше и шпивало, бавело ше забави, 

отримовани бали, ховали ше млади 
ґенерациї до котрих усадзована лю-
бов ґу свойому народу, його писнї, 
танцу, бешеди. 

Друга половка двацетого столїтия, 
односно роки по Другей шветовей 
войни принєсли розвой култури, та 
так и културних дружтвох на тих на-
ших просторох. Сновали ше дружтва 
у векшини наших местох, учителє у 
школох робели зоз дзецми од пер-
шей класи, док ше млади афирмо-
вали у самих дружтвох. Робело ше 
у шицких напрямох, од танцу, писнї, 
драмскей дїялносци, видавательству 
литературного слова. Наступало ше 
вшадзи дзе Руснацох поволали, пу-
блика вшадзи була одушевена зоз 
наступами руских дружтвох, вшадзи 
були признати и почитовани.

Медзитим, у тим роздумованю мойо 
думки нє иду у напряме прешлос-
ци, бо културна дїялносц у тедишнїх 
часох, а поготов седемдзешатих и 
осемдзешатих рокох двацетого вику 
наисце доживйовала свою ренесан-
су. Жадам попатриц до терашньос-
ци, чи и далєй напредуєме, чи стаґ-
нуєме и чи на єден способ жиєме на 
старей слави. У терашнї час пенєж 
превжал перше место у роботи, бо 
без нього нєшка нє мож пойсц анї 
до сушедного валалу бо автобуси 
коштаю, а дзе шицко друге, од струї, 
телефону, отримованя народного 
облєчива, инструментох. Нє лєгко 
робиц у дружтве, старац ше о на-
родним облєчиве. Дакеди була чесц 
облєчиц го, мацери свойо дзеци на 
наступи посилали зоз вирайбаним 
и опейґланим народним облєчивом, 
док нєшка то углавним нє случай. 
Треба водзиц бриґу най инструмен-
ти буду исправни, старац ше о на-
ступох най их будзе цо вецей, бо кед 
роботу котру сце витворели през 
рок нїґдзе нє укажеце, робота вам 
даремна. За наступ треба даяк поз-
берац оркестер, бо гоч и єст младих 
гудакох, углавним им ше «нє сце» 
приходзиц на проби и вежбац, а нє 
цикави их анї одход на наступи. 

Помали нам замера и национална 
свидомосц, и то нє лєм при младих, 
алє и при старших. Дружтва у ко-
трих ше пестує лєм шпиванє помали 
стаґную. Вшелїяк же писня значни 

елемент у єстве єдного народу, алє 
як єдини способ виражованя при-
падносци одредзеней ґрупи нєдо-
статочни, а ище кед у тим дружтве 
наймладши член ма 67 або 68 роки, 
цо вец повесц? Слава Богу же ище 
маю дзеку робиц, алє яка перспекти-
ва за будучносц у таким дружтве без 
младих? Тиж так, кед нам дїялносц 
огранїчена лєм на шпиванє, старайме 
ше най тото шпиванє ма квалитет, а нє 
лєм най шпиваме же бизме одшпива-
ли и зазначели наступ. Кед облєкаме 
руски шмати пошорме ше як швет, 
най крашнє на нас стої, пишме ше у 
тим прекрасним руским облєчиве, а 
нє кед станєме пред публику на бину, 
на єдней сукня виши як на метли, 
друга ше поздзива же нє знаш на цо 
випатра, трецей або трецому... Поста-
райме ше же би випатрунок мал свою 
красу, кед нє знаме сами, найдзме да-
кого хто зна най нам укаже, а нє най 
ше пред другима ганьбиме. Най ше 
цеша баби, дїдове и гевти скорей нїх, 
бо кед би видзели як ше справуєме 
спрам свойого РУСКОГО облєчива до 
котрого вони тримали як до святинї, 
гуя нам. 

Забудзме свою особну гордосц и 
медзисобни звади и розправи, ру-
шайме ше спрам цилю зачувац скарб 
котри зме достали од предкох и 
цешме ше зоз нїм, указуюци и даваю-
ци приклад новим ґенерацийом. Кед 
даєдних з нас даґдзе похваля лєбо 
буду зацикавени зоз нашим насту-
пом, нє завидзме єдни другим, алє 
ше єдни з другима цешме. Шицки ми 
знаме же нєшкайши часи иншаки, 
млади дзечнєйше за компютерами, 
«нє сце» ше им исц на проби бо маю 
«вельо ученя», нє маю кеди. Найдзме 
способ прицагнуц их до дружтвох 
най би полюбели писню, танєц, бе-
шеду. Нє тримайме заварти очи, на-
здаваюци ше же ше дацо пременї 
саме од себе, дайме од себе шицки 
моци у очуваню тей малей гарсточки. 
Нє намира ми зоз тим текстом омало-
важиц дачию роботу, бо, як сом уж и 
гварел, вона нє лєгка и єдноставна. 
Жаданє ми же бизме шицки од себе 
дали ище кус вецей сили у розвою и 
очуваню Руснака. Цешме ше зоз сво-
їма звичаями, танцами, писню, беше-
ду на шицких манифестацийох дзе 
нас поволаю.

 Томислав Рац

ЯК ШЕ ЧУВА КУЛТУРНИ СКАРБ

На законченю сезони фодбалере Пе-
тровцох внєдзелю, 30. октобра, вра-
цели госцопримство ОФК Бикич. У 

динамичним и отвореним, насампе-
редз винїмково спортским, правим 
приятельским змаганю, а на концу и 
резултат мал тоту прикмету, законче-
ло 2:2. Ґоли за Петровци дали Надь и 
Хома, а Дячанин и Курбаклия за ОФК 

Бикич. Приятельска атмосфера пред-
лужена на заєднїцкей вечери на хто-
рей догварене же ше сотруднїцтво 
предлужи на яр з приятельским стре-
тнуцом у Бикич Долу.

Звонимир Ерделї

Аж после 13 рокох рокох, кельо 
прешло од випаданя зоз теди єдин-
ственей лиґи ВСЖ, петровским фодба-
лером ше поспишело яр дочекац на 
першим месце. Тот успих дакус и нєоб-
чековани кед ше зна же ше у лиґи зма-
гали 3 екипи хтори випадли зоз вис-
шого ранґу, а Борово ше конєчно и 
финансийно и бавяцки консолидова-
ло, та важело за найвекшого фавори-
та. Медзитим, од першого змаганя и 
дакус нєобчекованей побиди на вше 
горуцим терену у Мохове Петровчанє 
указали на побиднїцки характер, та 
лєм у Томповцох бавели нєришено цо 
им принєсло 4 боди предносци пред 

другопласованим Соколом зоз Берку 
и реалну шансу конєчного пласману 
до висшого ранґу.
Статистично єшешеньска часц вип-
трала так: резултати Мохово-Петров-
ци 2:4; Петровци-Младосц (Свиня-
ревци) 3:2; Томповци-Петровци 1:1; 
Петровци-Ловас 4:3; Борово-Петров-
ци 2:4; Петровци-Cокол (Берак) 3:2; 
Липовача-Петровци 5:7.
Таблїчка:
1. Петровци 19 боди; 2. Сокол 15; 3. 
Томовци 14; 4. Борово 12; 5. Мохово 9; 
6. Ловас 7; 7. Липовача 3; 8. Младосц 
3 боди.
Под водзеньом тренера Зорана Ша-

линовича дрeс петровского клуба 
ношели 20 бавяче. Шицки 7 змаганя 
одбавели Никола Василек (ґолман), 
Давид Еракович (11 ґоли) и Иван Кер-
сетеш. По 6 змаганя Славен Мазур 
(2 ґоли), Марио Лозич (1 ґол), Дарио 
Сухич (3 ґоли), Мартин Буїла, Марио 
Мишкич, Дарио Лихт (1 ґол), 5 змага-
ня Дражен Бркич (4 ґоли), Саша Голик 
(1 ґол), 4 змаганая Томислав Буїла, 3 
змаганя Андрей Мудри, Иван Буянич, 
Срдян Миклош, 2 змаганя Даниєл Ва-
шаш и 1 змаганє Ренато Роман (2 ґоли) 
и Александар Поляк. У полусезони 
бавяче достали 9 жовти и 1 червени 
картон. Звонимир Ерделї

После успихох петровских и миклошев-
ских спортистох на турнирох у столним 
тенису (2. и 3. место) и шаху (1. и 2. место), 
на ювилейних 25. спортских бавискох Яши 
Бакова по перши раз наступела комбино-
вана екипа зоз наших местох. Под меном 
Сримци РГ, нє преславела ше на турниру 
за ветеранох у малим фодбалу (за бавячох 
старших од 35 рокох), отриманим 10. сеп-
тембра у Коцуре. Лєпше и точнєйше по-
ведзене, бавели у складзе зоз своїма мож-
лївосцами, тримаюци ше Кубертеновей 
максими «важне участвовац». Гоч у їх со-
ставе були и двоме, а практично наступел 
лєм єден домашнї бавяч, видзело ше же 
су цалком нєубавени, та остатнє место з 1 
освоєним бодом була реалносц. Сцелос-
ци и борбеносци нє хибело, алє лабда нє 
слухала, а и ноги швидко постали чежки.
Так у першим змаганю процив новосадс-
кого РКЦ-у, после вецей препущених на-
годох, сами себе дали 2 ґоли цо одлєгчало 
роботу процивнїком за конєчних заслуже-

них 0:6. Процив побиднїкох ораховского 
КУД «Петро Кузмяк» нє мали нїяки шанси. 
Бавели кельо им процивнїк дошлєбодзел, 
намагли ше страциц з цо меншим резулта-
том, алє нє удало ше им вецей од високого 
пораженя 1:7. Почесни ґол дал Мудри хто-
ри дал и водзаци ґол Коцурцом у шлїдую-
цим змаганю. Медзитим, младши, конди-
цийно порихтанши и убавенши Искраше 
обрацели на свой хасен и победзели 3:1. З 
ґолом Колєсара водзели и у остатнїм зма-
ганю процив вебаского КПД «Карпати», но 
пошвидко страцели предносц и змаганє 
закончене з резултатом 1:1.
Пласман: 1. КУД «Петро Кузмяк» Нове Ора-
хово (10 боди); 2. РКЦ Нови Сад (9 боди); 3. 
КПД «Карпати» Вербас (4 боди); 4. ФК «Ис-
кра» Коцур (4 боди); 5. Сримци РГ (1 бод).
За Сримцох РГ наступели Петро Ґлоґович, 
Славко Ждиняк, Томислав Мудри, Дьордє 
Кошутич, Роман Заґрецки, Звонимир Ер-
делї, Златко Колєсар и Златко Шкорич.

Звонимир Ерделї

На здогадованє

Борис Дороґхадзи
горватски бранїтель

Мили Борисе, того року 1. новемб-
ра наполнєли ше 25 роки од твоєй 
вчасней шмерци.
Нашо думки вше були и оставаю 
з тобу, з твоїм веселим ошмихом 
и писню, хтору ши полни живота 
провадзел на гармоники. Поги-
нул ши як бранїтель и дал живот 
за нашу Горватску. Боль же зме це 
страцели будзе жиц вєдно з нами 
док зме живи.

Твойо родичи Силвестер и 
Иринка Дороґхадзи, и брат 

Томислав зоз фамелию.

25. спортски бависка «Яши Бакова» турнир 
за ветеранох у малим фодбалу

«СРИМЦИ РГ» ШЕ НЄ ПРЕСЛАВЕЛИ

Найуспишнєйша полусезона ФК Петровци у трецей лиґу ВСЖ — НС Вуковар

